
ИФТИХОР

САМАР¯АНД ИЛМ ВОСИТАСИДА  
ЕР ЮЗИНИНГ САЙ¯АЛИГА АЙЛАНГАН

“Самарқанд фасли” номли қисса-
ни эълон қилганимдан кейин мавзу-
ни давом эттириб, йирик бир асарга 
маълумот тўплаш мақсадида ер юзи-
нинг сайқали номига сазовор бўлган 
шаҳарга бордим. Янги бунёд этилган 
“Боқий Самарқанд” мажмуаси юрт-
дошларимиз ва хорижлик сайёҳлар 
билан гавжум эди. Кимдир мажмуа-
даги иншоотларни, кимдир уста-ҳу-
нармандларнинг қўл меҳнати маҳ-
сулотларини ҳайрат билан томоша 

қиларди. Ҳақиқатан, бутун мамлака-
тимизнинг бебаҳо ва қадим мадания-
ти — ҳар бир вилоят уста-ҳунар-
мандларининг касб-кори шаҳарчада 
қайта дунёга келгандек. Бу мўъжиза-
вий шаҳарча яна бир ҳайратланар-
ли замонавий шаҳар билан ёнма-ён 
бунёд этилганига гувоҳ бўласиз. Гўё 
ўтмиш ва келажак уйғунлашиб, Янги 
Ўзбекистоннинг жамолини намоён 
қилаётгандек.

ХАЛҚАРО ЭЪТИРОФ

Чунки бу индекс 34 муҳим кўрсат-
кич асосида тузилган бўлиб, аҳолининг 
қишлоқ хўжалиги маҳсулотларига бўл-
ган биринчи даражали эҳтиёжларини 
қондириш борасида атрофлича маълу-
мотлар олиш имконини беради. У ки-
шиларнинг даромадлари ва озиқ-овқат 
маҳсулотларига бўлган нарх ўртасидаги 
нисбатни ифодалаш билан бирга, бо-

зорнинг ушбу маҳсулот турлари билан 
тўйинганлик даражасини, сифати ва 
турлари бўйича таркибини ҳам ҳисобга 
олади. Бинобарин, ушбу индексда юқо-
рига кўтарилиб борган сайин мамлакат-
нинг халқаро нуфузи, обрў-эътибори 
ҳам ортади.

БМТ Бош Ассамблеясининг 75-сес-
сиясида Ўзбекистон Президенти  Шавкат 
Мирзиёев ушбу резолюцияни қабул 
қилиш таклифини илгари сурган эди. 
Бундан кўриниб турибдики, давлатимиз 
раҳбари ташаббуси дунё миқёсида ўта 
долзарб, шу билан бирга, барқарор ри-
вожланиш мақсадларига эришиш йўлида 
парламентларнинг барча  имкониятини 

сафарбар қилган ҳолда натижадор фао-
лият юритишни тақозо этади.

Резолюцияни ишлаб чиқиш ва маро-
мига етказиш жараёнида 80 та давлат 
иштирок этиб, ҳаммуаллифлик қилгани 
ҳам халқаро ҳамкорлигимиз далилидир. 

ПАРЛАМЕНТ 
ДИПЛОМАТИЯСИ

БАРҚАРОР РИВОЖЛАНИШДА 
ЎЗБЕКИСТОН ТАШАББУСЛАРИ 

АМАЛ ҚИЛМОҚДА

 Ўзбекистон — Қозоғистон: 

ЭНГ ¯АДИМИЙ 
ТАРМО¯НИНГ 

ЯНГИ ИМКОНИЯТЛАРИ

ИККИ ВА КªП ТОМОНЛАМА 
²АМКОРЛИКНИНГ 

НАМУНАЛИ МОДЕЛИ

¯ОЗО¡ИСТОН ПРЕЗИДЕНТИ 
ДАВЛАТ ТАШРИФИ БИЛАН 
ªЗБЕКИСТОНДА БªЛАДИ

МАКРОИ¯ТИСОДИЙ 
ПРОГНОЗЛАР 

МУ²ОКАМА ¯ИЛИНДИ

Ушбу ташриф Қозоғистон раҳбари-
нинг мамлакат Президенти этиб қай-
та сайланганидан сўнг илк хорижий 
ташрифларидан бири бўлиб, бу икки 
давлат ўртасидаги иттифоқчилик му-

носабатларини янада мустаҳкамлаш 
борасидаги ҳамкорлик ва интилишнинг 
юксак даражасидан далолат беради.

21-22 декабрь кунлари Қозоғистон Республикаси Президенти  
Қосим-Жомарт Тоқаевнинг Ўзбекистонга давлат ташрифи бўлиб ўтади.

ОЗИҚ-ОВҚАТ ХАВФСИЗЛИГИ

Айни кунлар ғалвир cувдан кўтариладиган, сарҳисоб  
қилинадиган пайт. Шундай кезда “Economist Intelligence Unit” 

таҳлил агентлиги томонидан “Corteva Agriscience” кўмагида ҳар 
йили қайтадан тузиладиган Глобал озиқ-овқат хавфсизлиги 

индекси (GFSI) рейтинги кўрсаткичларига назар ташлаб қўйиш 
фойдадан холи бўлмайди.

“ПРЕЗИДЕНТ СОВ¡АСИ” ЙªЛГА ЧИ¯ДИ
Мамлакатимизда байрам арафасида 
меҳр-мурувват, ғамхўрлик ва 
саховат кўрсатиш анъана тусини 
олган. Айниқса, Янги йил байрами 
олдидан қаратилаётган эътибор 
болажонларнинг кўнглига чексиз 
шодлик ҳадя этиб, унутилмас 
таассуротларга ошно қилади. Ҳар 
йили жойларда “Президент арчаси” 
тадбирлари ўтказиб келинаётгани, 
минглаб ўғил-қизларга “Президент 
совғаси” тортиқ қилиниши ана шу 
эътибор ва ғамхўрликнинг ёрқин 
ифодасидир.

БМТ Бош Ассамблеяси Барқарор ривожланиш мақсадларига 
(БРМ) эришишни жадаллаштиришда парламентларнинг 

ролини ошириш тўғрисидаги резолюцияни бир 
овоздан маъқуллади. Бу Ўзбекистондаги ислоҳотлар 
ва ўзгаришларнинг жаҳон ҳамжамияти томонидан 

олқишланаётгани кўзгусидир. 

Ташриф дастурига мувофиқ, олий 
даражадаги музокараларда икки то-
монлама ва минтақавий аҳамиятга 
молик долзарб масалалар муҳокама 
қилинади.

Саммит кун тартибидан Ўзбекис-
тон — Қозоғистон стратегик шерик-
лик ва иттифоқчилик муносабатла-
рини янада чуқурлаштириш, ўзаро 
савдо ҳажмини ошириш, саноат коо-
перацияси бўйича манфаатли қўш-
ма лойиҳаларни илгари суриш, 
қишлоқ хўжалиги, транспорт ва ло-
гистика соҳаларидаги ҳамкорликни 

 кенгайтириш, фаол ҳудудлараро ва 
маданий-гуманитар алмашинувлар-
ни давом эттириш каби асосий маса-
лалар ўрин олган.

Давлат раҳбарлари бир қатор йи-
рик инвестиция лойиҳаларини бош-
лаб бериши режалаштирилмоқда.

Учрашувлар якунида амалий ҳам-
корликнинг устувор йўналишлари бў-
йича икки томонлама битимларнинг 
салмоқли тўпламини қабул қилиш 
кўзда тутилган.

ЎзА

Ўзбекистон Республикаси Президенти Шавкат Мирзиёевнинг 
таклифига биноан Қозоғистон Республикаси Президенти Қосим-

Жомарт Тоқаев жорий йилнинг 21-22 декабрь кунлари давлат 
ташрифи билан мамлакатимизда бўлади.

Жаҳондаги мураккаб вазиятга қара-
май, жорий йилда мамлакатимиз иқти-
содиёти 5,5 фоизга ўсиши, экспорт 13 
фоиздан кўпроқ ошиб, 19 миллиард 
долларга етиши кутилмоқда. Давлат 
сиёсатида аҳоли бандлигини ошириш 
ва турмуш даражасини яхшилаш мақ-
сади устувор бўлиб қолмоқда.

Жумладан, 2022 йилда маҳаллалар 
инфратузилмасини яхшилаш, аҳолини 
узоқ йиллар қийнаб келган масалалар-
ни ҳал қилишга бюджетдан 8 триллион 
сўм йўналтирилди. “Ташаббусли бюд-
жет” доирасида 8 миллионга яқин аҳо-
ли таклифларидан келиб чиқиб, маҳал-
лалардаги лойиҳаларга 2,5 триллион 
сўм ажратилди. Бунда ҳудудларнинг 
қўшимча иқтисодий имкониятларидан 
шаклланган 16,5 триллион сўм ҳам ҳу-
дудлар инфратузилмасини яхшилашга 
йўналтирилди.

2023 йилда мамлакатимиз ялпи ички 
маҳсулоти ҳажми камида 5,3 фоизга 
ўсиши прогноз қилинмоқда. Дунёда 
сақланиб қолаётган мураккаб вазиятда 
келгуси йил ҳам асосий мақсад юрти-
мизда макроиқтисодий барқарорлик-
ни таъминлаш, инфляциянинг кескин 
ошиб кетишининг олдини олишга қара-
тилади.

Йиғилишда иқтисодиёт тармоқлари 
ва ҳудудларни ривожлантириш, тад-
биркорликни қўллаб-қувватлаш, аҳоли 
турмуш тарзини янада яхшилаш чора-
тадбирлари белгилаб берилди.

Хусусан, келгуси йилда саноатда 
5,1 фоиз, қишлоқ хўжалигида 3,5 фоиз, 

хизматлар соҳасида 14,1 фоиз ўсиш-
га эришиш бўйича муҳим вазифалар 
белгиланди. Шунингдек, аниқланган 
захиралар ҳисобига саноат ишлаб чи-
қариш ҳажмини қўшимча 12 триллион 
сўмга ошириш имконияти кўрсатиб 
ўтилди. Тадбиркорликни ривожланти-
ришга 10 триллион сўм ажратилади. 
Иқтисодиётга банклар ҳисобидан 200 
триллион сўм кредит ва халқаро молия 
ташкилотларидан 500 миллион доллар 
узоқ муддатли ресурс жалб қилинади.

2023 йилда тўғридан-тўғри хорижий 
инвестиция ва кредитларни 19 фоизга 
ошириб, қарийб 10 миллиард долларга 
етказиш ҳамда 8 миллиард долларлик 
янги йирик лойиҳаларни бошлаш бўйи-
ча вазифалар белгиланди.

Шунингдек, келгуси йилда ҳудуд-
ларда қарийб 8 миллиард долларлик  
300 га яқин йирик лойиҳа ишга тушири-
лади. Бу, ўз навбатида, ҳудудий саноат-
ни 11 фоизга оширишга имкон беради.

Йиғилишда 2023 йилда 18 миллиард 
долларлик тармоқ ва ҳудудлар экспор-
ти режаси ҳам тақдимот қилинди. Жум-
ладан, ҳудудий экспортни 60 фоизга 
ошириб, қарийб 10 миллиард долларга 
етказиш режа қилинмоқда.

Давлатимиз раҳбари электр техни-
каси, тўқимачилик, қурилиш материал-
лари, чарм саноати, қишлоқ хўжалиги 
ва фармацевтика каби соҳалар экспор-
тини камида 50-60 фоизга ошириш бў-
йича кўрсатмалар берди.

ЎзА

Президент Шавкат Мирзиёев ҳузурида 
жорий йилда кутилаётган ва 2023 йилга 

мўлжалланган макроиқтисодий прогнозлар 
муҳокама қилинди.

МУРОЖААТНОМА ОЛДИДАН

Сўнгги пайтларда Марказий Осиё 
минтақаси халқаро дипломатия ва 
сиёсий фаоллик марказига айланган-
ди. Яқинда Ўзбекистон ва Қозоғистон 
пойтахтларида, шунингдек, қадимий 
Самарқандда қатор кўп томонлама 
олий даражадаги учрашувлар бўлиб 
ўтди. Шанхай ҳамкорлик ташкилоти 
(Самарқанд, 2022 йил сентябрь) ва 
Туркий давлатлар ташкилоти (Са-
марқанд, 2022 йил ноябрь), Осиёда 
ҳамкорлик ва ишонч чоралари бў-
йича кенгаш ва МДҲ (Остона, 2022 
йил октябрь) саммитлари, Марказий 
Осиё — Россия ва Марказий Осиё — 
Европа Иттифоқи (Остона, 2022 йил 
октябрь) шаклларидаги олий дара-
жадаги учрашувлар шулар жумласи-
дандир.

Ўзбекистон ва Қозоғистон раҳ-
барлари ҳар бир давлатнинг узоқ 
муддатли ва барқарор ривожланиши 
бутун минтақа барқарорлиги билан 
чамбарчас боғлиқлигини чуқур анг-
лаган ҳолда, яхши қўшничилик ва 
минтақавий шериклик кун тартибини 
изчил илгари сурмоқда. Биргаликда-
ги саъй-ҳаракатлар натижасида Мар-
казий Осиёда мутлақо янги сиёсий 
муҳит шаклланди. Ўзбекистон Пре-
зиденти томонидан 2017 йилда БМТ 
Бош Ассамблеясининг 72-сессияси-
да илгари сурилган ташаббус ижроси 
доирасида ташкил этилган Марказий 
Осиё давлатлари раҳбарларининг 
Маслаҳат учрашувлари самарали 
механизмга айланди.

Ўзбекистон ва Қозоғистон тарихий, 
маънавий ва маданий яқинликдаги 
яхши қўшнилар, шунингдек, Марказий 
Осиё салоҳиятини мустаҳкамлаш, бу-
тун минтақада тинчлик ва фаровон-
ликни таъминлашга ҳисса қўшаётган 
ишончли стратегик ҳамкорлардир.

Икки давлат ўртасида дипломатия 
муносабатлари 1992 йил 23 ноябрь 
куни ўрнатилган. Ўзбекистон — Қозо-
ғистон ҳамкорлигининг бутун тарихи 
давомида томонлар ижтимоий-сиё-
сий, савдо-иқтисодий ва маданий-
гуманитар соҳаларда икки ва кўп 
томонлама ҳамкорликнинг намунали 
моделини намойиш этиб келмоқда. 

Ўзбекистон Президенти Шавкат 
Мирзиёевнинг 2017 йил 22-23 март 
кунлари Қозоғистонга давлат таш-
рифи ҳамда Қозоғистон Президенти 
Қосим-Жомарт Тоқаевнинг 2019 йил 
14-15 апрель куни Ўзбекистонга дав-
лат ташрифи янги босқичдаги ҳам-
корликка кучли туртки берди. Ушбу 
ташрифлар натижаси ўлароқ, 20 дан 
ортиқ ҳукуматлараро ва идоралара-
ро ҳужжат, шунингдек, савдо-иқтисо-
дий ҳамкорлик соҳасидаги битимлар 
тўплами имзоланди. 

Қозоғистон билан дўстлик ва яхши 
қўшничилик муносабатларини мус-
таҳкамлаш Ўзбекистон ташқи сиё-
сатининг энг устувор йўналишлари-
дан биридир. Икки давлат халқаро 
сиёсат масалаларида бир-бирини 
қўллаб-қувватлаб, БМТ, ШҲТ, МДҲ, 
Иқтисодий ҳамкорлик ташкилоти, 
Ислом ҳамкорлик ташкилоти, Туркий 
давлатлар ташкилоти, Оролни қутқа-
риш халқаро жамғармаси ва бошқа 
халқаро тузилмалар доирасида са-
марали ҳамкорлик қилиб келмоқда. 
Минтақавий ва халқаро аҳамиятга 
молик кўплаб масалалар юзасидан 
томонларнинг нуқтаи назари ўхшаш 
ёки бир-бирига яқиндир.

Қозоғистон Ўзбекистоннинг му-
ҳим савдо-иқтисодий шериклари-
дан бири. Сўнгги беш йилда мам-
лакатларимиз ўртасидаги товар 

 Ўзбекистон — Қозоғистон: 

ИККИ ВА КªП ТОМОНЛАМА 
²АМКОРЛИКНИНГ НАМУНАЛИ МОДЕЛИ

Бу йил ҳам Янги йил байрами ол-
дидан “Президент арчаси” тадбирига 
ҳозирлик кўрилмоқда. Ўғил-қизларга 
атаб 10 минг дона “Президент совға-
си” тайёрланди.

Ўзбекистон Президентининг бола-
ларга йўлланган Янги йил табриги, 14 
турдаги ширинликлар, 3 турдаги ўқув 
қуроллари, электрон китоб, термос ва 
шахмат жиҳозлари совғалар жамлан-
масидан ўрин олган.

Жорий йилдан 
эътиборан, Меҳрибонлик 
уйлари, оилавий болалар 
уйлари, SOS болалар 
маҳаллалари ҳамда 
“Меҳрли мактаб”нинг 12 
ёшдан катта бўлган 1095 
нафар тарбияланувчиси 
учун замонавий электрон 
китоблар ҳам мазкур 
“Президент совғаси” 
таркибига киритилди.

айирбошлаш ҳажми, пандемия оқи-
батларига қарамай, барқарор ўсиб 
бормоқда. 2022 йилнинг январь-
ноябрь ойларида бу кўрсаткич 4,2 
миллиард АҚШ долларини ташкил 
этди. Президент Шавкат Мирзиёев-
нинг Қозоғистонга 2021 йилги дав-
лат ташрифи якунлари бўйича яқин 
беш йилда икки давлат ўртасида-
ги товар айирбошлаш ҳажмини 10 
миллиард долларга етказиш бўйича 
амалий ҳаракатлар режаси имзо-
ланган эди.

Бугунги кунда Ўзбекистонда қозо-
ғистонлик тадбиркорлар иштироки-
да 1 минг 100 дан ортиқ, Қозоғистон-
да эса ўзбек капитали жалб этилган 
1 минг 400 дан зиёд корхона фао-
лият юритмоқда.

Транспорт коммуникацияси соҳа-
си Ўзбекистон — Қозоғистон ҳамкор-
лигини ривожлантиришнинг устувор 
йўналишларидан биридир. Мамла-
катларимизнинг автомобиль ва темир 
йўллари ўзаро интеграциялашган. 
Ушбу муҳим алоқа тармоғи учинчи 
давлатлар учун ҳам транзит вазифа-
сини бажармоқда. Бугунги кунда бу 
борадаги истиқболли лойиҳалар қа-
торида Учқудуқ — Қизилўрда участка-
сида янги йўлак барпо этиш ҳам бор 
эканини алоҳида таъкидлаш жоиз.

Ўзаро сармоя киритиш, саноат 
кооперацияси, қишлоқ хўжалиги са-
ноати, энергетика, фармацевтика ва 
қурилиш соҳаларидаги ҳамкорлик 
ҳам савдо-иқтисодий алоқаларнинг 
“ўсиш нуқталари” ҳисобланади.

Бу саъй-ҳаракатларга қўшимча 
туртки бериш мақсадида биргаликда 
Саноат кооперацияси халқаро мар-
казини ташкил этиш тўғрисида қарор 
қабул қилинган.

Ҳудудлараро алоқалар ўзаро 
ҳамкорликни кучайтириш учун ўзи-
га хос ҳаракатлантирувчи омилга 
айланмоқда. 2018 йилдан бошлаб 
мамлакатларимиз ўртасидаги муно-
сабатларнинг янги механизми — Ҳу-
дудлараро ҳамкорлик форуми йўлга 
қўйилди. Ҳозиргача учта ана шундай 
форум ўтказилди ва уларнинг охирги-
сини 2021 йил 25-26 ноябрь кунлари 
Туркистон шаҳри (Қозоғистон) қабул 
қилди. Икки давлатнинг чегарадош 
вилоятлари раҳбарлари ўзаро маҳ-
сулот етказиб бериш, янги ҳамкорлик 
лойиҳаларини ишлаб чиқиш масала-
ларида яқин алоқалар ўрнатмоқда.

Ўзбекистон ва Қозоғистон ўртаси-
даги маданий-гуманитар ҳамкорлик 
1994 йил 10 январь куни қабул қи-
линган, маданият, соғлиқни сақлаш, 
илм-фан, таълим, туризм ва спорт 
соҳаларида алоқаларни чуқурлаш-
тиришга қаратилган ҳукуматлараро 
битим асосида амалга оширилмоқда. 
Икки мамлакат илм-фан ва таълим 
муассасалари ўртасида ўқитувчи ва 
талабалар, ўқув-услубий материал-
лар алмашуви соҳасида тўғридан-
тўғри муносабатларни йўлга қўйган. 
Ўзбекистоннинг олий билим юртлари 
Қозоғистоннинг 50 дан ортиқ олий 
таълим маскани билан фаол ҳамкор-
лик шартномаларига эга.

Президентимиз Мурожаатномасининг, 
давлат раҳбари ўтказаётган ҳар бир уч-
рашувнинг ўзига хослиги шундаки, унда 
муаммо айтилади, таклиф киритилади, 
шу билан бирга, амалга ошириш меха-
низмлари ишлаб чиқилиб, тақдим этила-
ди. Биздан талаб қилинадигани эса шу 
механизмлар асосида ҳалоллик билан 
инсон манфаатларини ҳар нарсадан ус-
тун қўйган ҳолда чора-тадбир кўриш, хо-
лос. 

Ўтаётган йилимиз ҳам жуда муваффа-
қиятли бўлди. Бутун дунё пандемиядан 
кейинги иқтисодий таназзулдан чиқишга 
ҳаракат қиляпти. Биз ҳар қандай ижтимоий 
ҳимояга тайёр мамлакат эканимизни яна 

Икки мамлакат Фанлар академия-
лари ўртасидаги самарали ҳамкор-
лик анъанавий тарзда ихтисослаш-
ган институтлар даражасида амалга 
оширилмоқда. Қозоғистон вакиллари 
Самарқанд шаҳрида ўтказилаётган 
“Шарқ тароналари” халқаро муси-
қа фестивалида мунтазам иштирок 
этиб келмоқда.

Давлат раҳбарлари мулоқотла-
рида илм-фан, таълим, маданият, 
санъат, туризм, спорт ва бошқа со-
ҳалардаги ҳамкорликни янада фаол-
лаштиришга интилиш қатъий таъкид-
ланади.

Бугунги кунда Ўзбекистонда қо-
зоқ миллатига мансуб 800 мингдан 
зиёд юртдошимиз истиқомат қилади, 
Қозоғистондаги ўзбеклар жамияти 
эса 500 мингга яқин кишини ташкил 
этади. Улар икки давлат равнақи ва 
фаровонлигига, халқларимиз ўрта-
сидаги дўстлик ва қардошлик риш-
таларини мустаҳкамлашга салмоқли 
ҳисса қўшмоқда. Қозоқ миллатига 
мансуб 600 нафардан ортиқ ўзбекис-
тонлик ва 20 дан ортиқ қозоғистонлик 
икки мамлакатнинг давлат мукофот-
лари билан тақдирланган.

1992 йилдан буён Ўзбекистонда 
Қозоқ маданияти маркази фаолият 
кўрсатмоқда, унинг 30 га яқин вилоят 
ва ҳудудий бўлими мавжуд. Мамла-
катимизда қозоқ миллати вакилла-
рининг ўзига хос маданияти, анъа-
налари ва тилини асраб-авайлаш 
учун барча шароит яратилган. Хусу-
сан, 400 та мактабда дарслар қозоқ 
тилида ҳам олиб борилади, 162 та 
мактабда эса таълим бериш жараё-
ни фақат қозоқ тилида ташкил этил-
ган. Қозоқ тилида олий ва касб-ҳунар 
таълими олиш учун Тошкент давлат 
педагогика университети, Қорақал-
поғистон давлат университети, Гу-
листон давлат университети, Нукус, 
Жиззах ва Навоий давлат педагогика 
институтларида қозоқ тили ва ада-
биёти факультети ҳамда  кафедра-
лари фаолият юритмоқда.

2022 йил ноябрь ойида Осто-
на шаҳрида Ўзбекистон маданияти 
кунлари муваффақиятли ўтказилди. 
Мазкур тадбир икки халқнинг узоқ 
тарих давомида шаклланган мада-
ний-маънавий яқинлигини, яхши қўш-
ничилик ва дўстлик ришталари мус-
таҳкамлигини яна бир бор намоён 
этди.

19 декабрь куни, ташриф арафа-
сида Ўзбекистон тасвирий санъат га-
лереясида буюк мутафаккир Алишер 
Навоийнинг инсонпарварлик анъана-
ларини давом эттирган қозоқ ёзувчи-
си ва мутафаккири Абай Қўнонбоев 
ҳаёти ва ижодига бағишланган “Абай. 
Қардош халқлар мероси” кўргазмаси 
очилди. Кўргазма очилиши давлати-
миз раҳбарияти томонидан туркий 
халқларнинг маданий меросини ас-
раб-авайлаш ва тиклашга қарати-
лаётган эътиборнинг яққол тасдиғи 
бўлди. Бу воқеа, шунингдек,  мам-
лакатларимиз халқлари ўртасидаги 
дўстлик алоқалари мустаҳкамлигини 
рамзий ифода этди.

Ўзбекистон ва Қозоғистон бугун 
ҳам кўп асрлик дўстлик, яхши қўшни-
чилик, ўзаро ишонч ва кенг кўламли 
шерикликни янада мустаҳкамлашга 
бел боғлаган. Президент Қосим-Жо-
март Тоқаевнинг Ўзбекистонга дав-
лат ташрифи икки қардош мамлакат 
ўртасидаги кўп қиррали ҳамкорликни 
амалий мазмун билан бойитиб, ўза-
ро муносабатларни сифат жиҳатидан 
янги босқичга олиб чиқишга хизмат 
қилади.

“Дунё” АА

ЙИЛ САР²ИСОБ ¯ИЛИНАДИ, 
АНИ¯ МА¯САДЛАР 

БЕЛГИЛАНАДИ
Самад ХУДОЙБЕРДИЕВ, педагог:

2022 йил ўз якунига етиб бормоқда. Янги 
йилда янги марраларни кўзлаган Ўзбекис-
тон ёшлари ўз олдига улкан мақсадларни 
қўйган. Шу боис, Янги Ўзбекистонни барпо 
этиш ғояси асосида олдимизда қатор мақ-
садларимиз бор. 

2022 йил 28 январда Президентимиз-
нинг “2022–2026 йилларга мўлжалланган 
Янги Ўзбекистоннинг тараққиёт стратегия-
си тўғрисида”ги фармони билан “Инсон 
қадрини улуғлаш ва фаол маҳалла йили”да 
амалга оширишга оид давлат дастури қа-
бул қилинди.

Тараққиёт стратегияси ва давлат дасту-
рида олий таълим билан қамров даража-
сини 50 фоизга етказиш, таълим сифатини 
ошириш, 2026 йилга қадар 10 та салоҳият-
ли олий таълим муассасасини QS ва TНE 
халқаро рейтингларига киришига мақсад-
ли тайёрлаш ва қарийб 100 минг ўринли 

Умида РАҲМОНОВА, 
Олий Мажлис Қонунчилик 
палатаси депутати:

— Ҳар йили Президентимизнинг 
парламентга, халқимизга 
Мурожаатномасини интиқлик билан 
кутамиз. Чунки бу Мурожаатномада 
барча соҳалардаги ислоҳотлар харитаси 
чизилиб, янги йил режаси сифатида 
қатор вазифалар белгилаб берилади. 
Шунингдек, ўтаётган йилимиз сарҳисоб 
қилинади. 

 талабалар турар жойларини барпо этиш 
каби вазифалар белгилаб олинди.

Ҳаракатлар стратегияси даврида олий 
таълим тизимини ислоҳ қилишга оид қа-
тор самарали ишлар амалга оширилди. 
Хорижий мамлакатлар билан қўшма таъ-
лим дастурлари доирасида 64 та янги касб 
бўйича мутахассислар тайёрлаш йўлга қў-
йилди. Олий таълим муассасалари сони 
2016/2017 ўқув йилида 70 та, 2021/2022 
ўқув йилида эса 154 тани ташкил қилди. Бу-
гунги кунда олий ўқув муассасалари сони 
қарийб 2,5 баробар кўпайиб, 186 тага етди. 
Уларнинг 31 таси дунёдаги етакчи универ-
ситет ва институтлар филиалларидир. 

Бу йил ёшларимиз ўзини намоён қилиши 
учун бир қатор имкониятлар яратилди. Хусу-
сан, маҳаллаларда ёшлар етакчиси, ҳоким 
ёрдамчилари фаолияти йўлга қўйилди. Қуво-
нарлиси, туман ёки шаҳар даражасидаги раҳ-
барлик учун кадрлар маҳаллалардаги ҳоким 
ёрдамчиси ва ёшлар етакчилари орасидан 
танлаб олиниши бўлди. Бундай мисолларни, 
ёшлар учун яратилаётган имтиёз ва имко-
ниятларни кўплаб келтиришимиз мумкин. 

Биз, ёшлар келгуси йилда ҳам ана шун-
дай имкониятлар яратилишини мамлакати-
миз аҳли каби интиқлик билан кутяпмиз.

Шу нуқтаи назардан қараганда, Муро-
жаатнома кейинги йилги вазифаларни ти-
зимли равишда амалга оширишда муҳим 
дастуриламал бўлиб хизмат қилади.

— Мурожаатнома ҳар йили ўзгача 
шукуҳ, ўзгача ҳавас билан кутилади. 
Нега ҳавас билан деяпмиз? Чунки 
йил давомида қилиниши керак 
бўлган ишлар, ислоҳотлар айнан 
Мурожаатномада белгилаб берилади. 
Қайси йўналишда муаммоларимиз 
бор, уларни бартараф этиш учун бугун 
қандай чора-тадбирларни белгилаб 
олишимиз кераклигига жавоб топамиз. 

бир бор кўрсатиб, мана шундай оғир жа-
раёндан ҳам ёруғ юз билан чиқа олдик. 
2021-2022 йиллардаги ҳаракатларимиз йў-
қотилган муваффақиятлар ўрнини қоплай 
олди.

Биз жорий йил бошиданоқ фуқарола-
римиз билан биргаликда конституциявий 
ислоҳотларни  бошладик. Унда инсон ман-
фаатини, қадрини, мамлакатимизда юри-
тилаётган сиёсатимизни ҳар бир хонадон 
ҳаётида акс эттиришга интилдик. 

Маҳалла ва оила институтига ҳамиша 
асосий бўғин сифатида қаралади. Айнан 
маҳаллаларга назар ташлайдиган бўл-
сак, бугун ҳар бир фуқаро билан алоҳи-
да ишланмоқда. Ҳоким ёрдамчиси, ёш-
лар етакчиси, хотин-қизлар фаоли каби 
лавозимлар жорий этилиши иқтисодий 
жиҳатдан оғир аҳволга тушиб қолган ои-
лаларни, аёлларни, ёшларни қўллаб-қув-
ватлаш, рағбатлантириш борасида катта 
қадам бўлди.

Биз  маҳаллада муаммоларнинг олдини 
олсак, уларнинг келиб чиқишини олдиндан 
кўра билсак, демак, ҳаракатларимиз сама-
рали бўлади. 

Ишонамизки, Президентимизнинг бу 
галги Мурожаатномасида ҳам айнан халқи-
мизнинг фаровон ҳаёти, ҳар бир соҳани ри-
вожлантириш, Ўзбекистонни янги босқичга 
олиб чиқиш каби ғоялар илгари сурилади. 
Барча ташаббусларга, белгилаб берилади-
ган вазифаларни бажаришга халқ вакили 
сифатида депутатлар ҳам астойдил бел 
боғлаган. 

Бошланиши 1-бетда

“ПРЕЗИДЕНТ СОВ¡АСИ” ЙªЛГА ЧИ¯ДИ

Бу совғаларни оладиган болалар 
тоифасига эътибор қаратилса, ишлар 
нақадар ўринли ва манзилли ташкил 
этилаётганига ишонч ҳосил қилиш мум-
кин. Ота-онаси йўқлиги ёки уларнинг 
қўли калталиги туфайли совға олиш 

имкониятидан маҳрум кичкинтойларга 
совға етказилиши, ўша пайтдаги шукуҳ 
бир умр ёдда қолади. Вақти келиб, шу 
ўғил-қизлар вояга етганида давлатга 
миннатдорлигини эзгу амаллари, Ватан 
ривожига ҳиссаси орқали билдиради.

“Президент совғаси” мамлакатимиз-
нинг 10 та ҳудуди — Қорақалпоғистон 
Республикаси, Хоразм, Бухоро, Навоий, 
Сурхондарё, Қашқадарё, Самарқанд, 
Андижон, Фарғона, Наманган вилоятла-
рига “Uzbekistan Airways” АЖ самолёт-
лари орқали, Сирдарё, Жиззах ва Тош-
кент вилоятларига ҳудудий Давлат йўл 
ҳаракати хавфсизлиги бошқармасининг 
кузатуви остида автотранспорт восита-
лари орқали етказилмоқда.

Болаларимизнинг Янги йил байрами-
да муносиб дам олиши учун “Томоша” 
болалар театр-студияси саҳналаштир-
ган “Янгибекнинг орзуси” театр томо-
шаси Ўзбекистон Миллий телерадио-
компанияси телеканаллари томонидан 
тасвирга олинади. Мазкур байрам 
дастури “Болажон” ва “Ақлвой” теле-
каналларида байрам кунлари ташкил 
этиладиган Янги йил телемарафони 
доирасида намойиш этилади.

— “Президент совғаси”ни олган 
барча бола хурсанд бўлади. Чунки бу 
туҳфа бошқаларидан мутлақо фарқ 
қилади. Кичкинтойлар уни давлатимиз 
раҳбарининг ёш авлодга юксак эътибо-
ри, алоҳида ғамхўрлиги рамзи сифати-
да қабул қилади. Кўнгли  ўсади. Кела-

жакда ўз ўрнини топиши учун ҳозирдан 
мақсадини ҳам белгилаб олади, — дей-
ди халқ таълими вазири ўринбосари 
Ваҳобжон Ражапов. — Ҳар бир болага 
Президент эътибори тимсоли сифати-
да табрик йўлланяпти. Бу уларни кел-
гусида юртимиз равнақи учун хизмат 
қиладиган шахс бўлиб камолга етишга 
ундайди.

Меҳрибонлик уйлари тарбияланув-
чилари, ота-она қаровисиз қолган бола-

лар, ота-оналари Ватан сарҳадларини 
ҳимоя қилиш йўлида қурбон бўлган 3-15 
ёшли болалар ҳамда ижтимоий ҳимоя-
га муҳтож оилалар фарзандларига Пре-
зидентимиз номидан совғалар ҳудудий 
ҳокимликлар иштирокида шу йилнинг 
29-30 декабрь кунлари тантанали тарз-
да топширилади.

Рисолат МАДИЕВА,
“Янги Ўзбекистон” мухбири

Бошланиши 1-бетда

Президентимизнинг бу галги Мурожаатномасида 
ҳам айнан халқимизнинг фаровон ҳаёти, ҳар 
бир соҳани ривожлантириш, Ўзбекистонни янги 
босқичга олиб чиқиш каби ғоялар илгари сурилади. 
Барча ташаббусларга, белгилаб бериладиган 
вазифаларни бажаришга халқ вакили сифатида 
депутатлар ҳам астойдил бел боғлаган. 

БУГУНГИ КУНДА ЎЗБЕКИСТОНДА ҚОЗОҚ 
МИЛЛАТИГА МАНСУБ 800 МИНГДАН ЗИЁД 
ЮРТДОШИМИЗ ИСТИҚОМАТ ҚИЛАДИ, 
ҚОЗОҒИСТОНДАГИ ЎЗБЕКЛАР ЖАМИЯТИ 
ЭСА 500 МИНГГА ЯҚИН КИШИНИ ТАШКИЛ 
ЭТАДИ. УЛАР ИККИ ДАВЛАТ РАВНАҚИ ВА 
ФАРОВОНЛИГИГА, ХАЛҚЛАРИМИЗ ЎРТАСИДАГИ 
ДЎСТЛИК ВА ҚАРДОШЛИК РИШТАЛАРИНИ 
МУСТАҲКАМЛАШГА САЛМОҚЛИ ҲИССА 
ҚЎШМОҚДА. ҚОЗОҚ МИЛЛАТИГА МАНСУБ 
600 НАФАРДАН ОРТИҚ ЎЗБЕКИСТОНЛИК 
ВА 20 ДАН ОРТИҚ ҚОЗОҒИСТОНЛИК ИККИ 
МАМЛАКАТНИНГ ДАВЛАТ МУКОФОТЛАРИ 
БИЛАН ТАҚДИРЛАНГАН.

ОЛИЙ МАЖЛИС ҚОНУНЧИЛИК ПАЛАТАСИ ВА 
СЕНАТИ КЕНГАШЛАРИНИНГ 2020 ЙИЛ  
27 ФЕВРАЛДАГИ “ЎЗБЕКИСТОН РЕСПУБЛИКАСИНИ 
БАРҚАРОР РИВОЖЛАНТИРИШ СОҲАСИДАГИ 
МИЛЛИЙ МАҚСАДЛАР ВА ВАЗИФАЛАРНИНГ 2030 
ЙИЛГАЧА БЎЛГАН ДАВРДА АМАЛГА ОШИРИЛИШИНИ 
НАЗОРАТ ҚИЛИШ БЎЙИЧА ПАРЛАМЕНТ 
КОМИССИЯСИНИ ТУЗИШ ТЎҒРИСИДА”ГИ ҚЎШМА 
ҚАРОРИ МАМЛАКАТИМИЗДА 2030 ЙИЛГА ҚАДАР 
ЮҚОРИДА КЕЛТИРИЛГАН КЕНГ КЎЛАМЛИ 
МАҚСАДЛАРГА ҲАМОҲАНГ ЭКАНИНИ ТАСДИҚЛОВЧИ 
МУҲИМ ҚАДАМДИР.

2022 йил 20 декабрь, 258-сон

Бар¿арор ривожланишда ªзбекистон ташаббуслари амал ¿илмо¿да

Қадимдан Шарқ ва Ғарбни боғловчи 
кўҳна шаҳар сифатида танилган Самар-
қанд бунда муҳим мулоқот платформа-
си вазифасини ўтамоқда.

Ўзбекистон БМТнинг тенг ҳуқуқли ва 
тўлақонли аъзоси сифатида муҳим хал-
қаро ташаббусларни илгари сурмоқда. 
Бугун Ўзбекистон халқаро ташаббуслар 
ижодкорига айланди, десак муболаға 
бўлмайди.

Хусусан, Президент Шавкат 
 Мирзиёев БМТ Бош Ассамблеясининг 
72-сессиясида, 2020 йил 25 сентябрда 
видеоконференция шаклида ташкил 
этилган 75-юбилей сессиясида, шунинг-
дек, 2021 йилда БМТнинг Инсон ҳуқуқ-
лари бўйича кенгаши 46-сессиясида он-
лайн форматда ва Бош Ассамблеянинг 
76-сессиясида маъруза қилиб, халқаро 
ҳуқуқ ижодкорлигига оид кўплаб муҳим 
ташаббусларни ўртага ташлади. 

БМТ шафелигида халқаро анжуман-
лар ташкиллаштирилди. Масалан, 2017 
йил ноябрда Самарқандда “Марказий 
Осиё: бир ўтмиш ва умумий кела-
жак, барқарор тараққиёт ва ўзаро 

НУҚТАИ НАЗАР

ХАЛҚАРО ЭЪТИРОФ

ДУНЁ ПАРЛАМЕНТЛАРИ УЧУН ДАСТУРИЛАМАЛ ²УЖЖАТ 
Сардор ЮСУПОВ,
юридик фанлар доктори

 фаровонлик йўлида ҳамкорлик” кон-
ференцияси, 2018 йил мартда Тошкент-
да “Тинчлик жараёни, хавфсизлик 
соҳасида ҳамкорлик ва минтақавий 
шериклик”, 2021 йилда Хивада “Мар-
казий Осиё жаҳон цивилизацияла-
ри чорраҳасида” халқаро форумлари 
юқори даражада ташкил этилди. 

Ўзбекистон инсон ҳуқуқ ва эркинлик-
ларини таъминлашга оид ислоҳотлар 
самараси ўлароқ, тарихда биринчи 
марта БМТнинг Инсон ҳуқуқлари бўйи-
ча кенгашига аъзо этиб сайланди. 

Бундан ташқари, Президентимиз 
БМТ Бош Ассамблеясининг 72-сес-
сиясида “Маърифат ва диний бағри-
кенглик” резолюциясини қабул қилиш 
бўйича илгари сурган ташаббус халқаро 
жамоатчилик томонидан кенг қўллаб-
қувватланди ва  ўтган йили у рўёбга чиқ-
қани барчамизнинг қалбимизни ғурур ва 
ифтихорга тўлдиради. 

ДУНЁ ПАРЛАМЕНТАРИЗМИГА 
ҚЎШИЛГАН ҲИССА

Пандемия даврида инсон ҳуқуқла-
рини таъминлаш борасида муаммолар 
бутун дунёнинг заиф нуқтасига айлан-
гани бор гап. Шунингдек, постпандемия 
шароитида дунёнинг турли нуқталарида 
геосиёсий можаролар давом этаётгани 
ишлаб чиқариш ва транспорт занжир-
лари узилиши, зарур озиқ-овқат ва до-
ри-дармон билан узлуксиз таъминлаш, 
қочқинлар сони кескин ортишига олиб 
келмоқда. Бу эса аксарият аҳолининг 
тирикчилик воситаларига тўғридан-тўғ-
ри хавф солмоқда ва қашшоқлик орти-
шига сабаб бўлмоқда.

Президентимиз 2020 йилда БМТ 
Бош Ассамблеясининг 75-сессиясида 
Барқарор ривожланиш мақсадларига 
(БРМ) эришишни жадаллаштиришда 

парламентларнинг ролини кучайтириш 
тўғрисидаги  махсус резолюцияни қабул 
қилиш таклифини илгари сурган эди. 
Жорий йил 14 декабрь куни БМТ Бош 
Ассамблеяси бу резолюцияни бир овоз-
дан маъқуллади.

Барқарор ривожланиш мақсадлари 
БМТнинг дунёда иқтисодий, ижтимоий 
ва экологик вазиятни ҳар томонлама ях-
шилаш орқали бутун инсониятнинг ҳаёт 
тарзини, турмуш фаровонлигини оши-
ришга, адолатли ва барқарор жамият 
қуришга қаратилган глобал чақириғи, 
деб айтиш мумкин. 

Резолюция қабул қилиш билан, би-
ринчи навбатда, COVID-19 панде-
миясидан кейинги даврда ҳеч кимни 
эътибордан четда қолдирмасликни 
таъминлаган ҳолда, кенг кўламли, бар-
қарор ва изчил тикланишни қўллаб-қув-
ватлаш мақсадида ҳамжиҳатлик, бир-
дамлик ва ҳар томонлама ҳамкорликка 
содиқликни таъминлашда парламент-
ларнинг муҳим ўрни халқаро даражада 
мустаҳкамланди. 

Иккинчидан, давлатлар БРМга 
эришиш бўйича келгуси фаолият ва 
уларнинг эришилишини кузатиш жа-
раёнларига, айниқса, ихтиёрий мил-
лий маърузаларни тай ёрлашга жалб 
қилиш, шунингдек, миллий масъулият 
ва ҳисобдорликни таъминлаш ва кучай-
тириш учун парламентларга ёрдам бе-
ришга чақирилди. Зеро, давлатларнинг 
эзгу мақсад-муддаоларини бирлашти-
риш йўлида янги усул ва воситалардан 
фойдаланиш, бошқача айтганда, ишга 
глобал миқёсда тафаккур асосида ён-
дашишда парламентга барча давлат ва 
нодавлат сектор кўмаклашиши мақсад-
га мувофиқ. 

Учинчидан, хотин-қизларнинг қонун 
чиқарувчи органлар ишида ва парла-
мент  жараёнларида тўлиқ, тенг ҳуқуқли 
ва таъсирчан иштирокига кўмаклашиш 
орқали БРМга эришишни жадаллашти-
ришга қаратилган саъй-ҳаракатларнинг 
марказий омили сифатида гендер тенг-

ликни таъминлашга алоҳида эътибор 
қаратилган. Инсониятнинг тенг ярми-
ни ташкил этадиган хотин-қизларнинг 
фаоллигини таъминлаш, жамиятда ўз 
ўрнига эга бўлишига кўмаклашиш ва 
уларнинг фаровонлигини таъминлаш 
БРМнинг кўплаб мақсадларига эри-
шишга омил бўлиб хизмат қилади. 

Тўртинчидан, 2030 йилга қадар 
бўлган даврдаги БРМ кун тартибининг 
муваффақиятли амалга оширилишида 
дунё миқёсида 2 миллиарддан ортиқ 
ёшнинг ўрни ва ҳиссаси муҳимлиги, 
уларнинг парламент жараёнларида 
тўлиқ, тенг ҳуқуқли, таъсирчан ишти-
рокини таъминлаш зарурлиги эътироф 
этилган. Мазкур ташаббус ёшларнинг 
давлат ва жамият бошқарувида ишти-
рокини кенгайтириш, ёшлар бандлигини 
таъминлаш ҳамда ишсизликдан ҳимоя 
қилиш, ахборот эркинлиги ва умуман 
олганда, ёшларнинг ижтимоий, сиёсий, 
маданий ҳуқуқларини кафолатлашга 
хизмат қилади. 

Дунёнинг барча қитъаларидаги 80 та 
давлат, шу жумладан, Марказий Осиё 
мамлакатлари, Австрия, Бангладеш, 
Баҳрайн, Бельгия, Германия, Жазоир, 
Испания, Индонезия, Италия, Колум-
бия, Жанубий Корея, Малайзия, Миср, 
Нидерландия, Норвегия, Покистон, 
Португалия, Россия, Сингапур, Финлян-
дия, Франция, ХХР, Швеция, Япония, 
Қатар ва бошқалар мазкур резолюция-
нинг ҳаммуаллифлари бўлди.

Башариятнинг СOVID-19 пандемияси 
каби глобал муаммолар, геосиёсий мо-
жаролар туфайли юзага келган гумани-
тар инқирозга қарши ҳамкорликда кура-
шиши мутлақо янгича ёндашувни талаб 
этмоқда. Давлатимиз раҳбари ташаббу-
си билан Барқарор ривожланиш мақсад-
ларига эришишни жадаллаштиришда 
парламентларнинг ролини кучайтириш 
тўғрисидаги махсус резолюция эса бар-
ча давлатлар ва халқларнинг эртасига, 
келажагига дахлдор ҳамда дунё парла-
ментлари учун дастуриламал бўлади.

Ҳужжат матнига эътибор қаратсак, 
ҳозирги даврда дунёда рўй бераёт-
ган мураккаб вазиятларда ҳам миллий 
имкониятларни жамлаган ҳолда, мин-
тақавий ва глобал ҳамкорликни мус-
таҳкамлаш йўлида парламентаризмга 
хос бўлган воситалардан самарали 
фойдаланишга бўлган чақириқ барча 
парламентарийлар диққат-эътиборини 
жалб қилмоқда. Ўзаро ҳамжиҳатлик, 
бирдамлик ва ҳар томонлама ҳамкор-
ликка содиқликни мустаҳкамлашда пар-
ламентларнинг муҳим ўрни, энг аввало, 
сўнгги йилларда ривожланиб бораётган 
парламент дипломатияси тамойилла-
рига асосланади.

Бош Ассамблея барча давлатларни 
парламентларни қўллаб-қувватлашга, 
уларни БРМга эришиш бўйича келгуси 
фаолият ва кузатиш жараёнларига, ай-
ниқса, ихтиёрий миллий маърузаларни 
тайёрлашга жалб қилиш, шунингдек, 
миллий масъулият ва ҳисобдорликни 
таъминлаш ва кучайтириш учун ёрдам 
беришга чақиради.

Резолюцияда COVID-19 пандемияси-
дан инклюзив, мустаҳкам ва бардошли 
тикланишни қўллаб-қувватлаш ҳамда 
ҳеч кимни ортда қолдирмасдан барқа-
рор ривожланиш учун ўн йиллик ҳара-
кат ва қулай муҳит яратишни тезлашти-
риш йўлида бирдамлик кўзда тутилган. 
Шунингдек, ушбу ҳужжат глобал мақ-
садларнинг яхлит ва ажралмас экани 
ҳамда сиёсатнинг изчиллиги 2030 йилга 

ПАРЛАМЕНТ ДИПЛОМАТИЯСИ

Дилором ФАЙЗИЕВА, 
Олий Мажлис Қонунчилик 
палатаси Халқаро ишлар ва 
парламентлараро алоқалар 
қўмитаси раиси

қадар кун тартибига эришишда муҳим 
аҳамият касб этиши билан бирга, аъзо 
давлатларни ҳисобдорликни таъмин-
лаш ва мустаҳкамлаш учун Барқарор 
ривожланиш мақсадларига эришишни 
назорат қилиш ва кўриб чиқиш жараён-
ларида, хусусан, ихтиёрий миллий таҳ-
лилларни тайёрлашда парламентлар 
иштирокини кучайтиришга ва қўллаб-
қувватлашга чорлайди.

Ҳужжатда парламентлар ва муста-
қил назорат органлари ўртасидаги мус-
таҳкам ва конструктив муносабатлар 
Барқарор ривожланиш мақсадларига 
эришиш бўйича саъй-ҳаракатлар са-
марадорлигини оширишда муҳим аҳа-
миятга эга экани тан олинади ҳамда 
парламентларни назорат механизмла-
ри яхши тузилганини, тегишли ресурс-
лар ва жиҳозларга эга бўлишини таъ-
минлашга ундайди. 2030 йилги кун 
тартибини тўлиқ амалга оширишга 
қаратилган миллий ривожланиш ре-
жалари ва стратегияларининг мала-
кали мониторинги ва баҳоланишини 
таъминлаш учун экспертиза ва ре-
сурслардан фойдаланишни рағбат-
лантириш зарурлиги қайд этилган. 
Бунда аҳолининг парламент жа-
раёнлари ва 2030 йилги кун тарти-
би ижросини мониторинг қилишда 
иштирок этиш имкониятлари ҳақида 
хабардорлигини ошириб бориш катта 
аҳамиятга эга.

Резолюцияда келтирилганидек, Бар-
қарор ривожланиш мақсадларига эри-
шиш учун самарали молиялаштиришни 
таъминлаш йўлида тегишли ҳукумат 
бюджети таклифи бўйича парламент 
аъзоларини таҳлилий қўллаб-қувват-
лаш ўта муҳимлигини ҳаётнинг ўзи кўр-
сатиб турибди.

Аъзо давлатлар, шу жумладан, улар 
парламентларининг Барқарор ривож-
ланиш мақсадларига эришиш сари 
олға силжишни жадаллаштиришга қа-
ратилган саъй-ҳаракатлари марказида 
гендер тенглик ва хотин-қизлар ҳуқуқ-
ларини кенгайтириш туради. Уларнинг 
парламентларда тўлиқ, тенг ва мазмун-
ли иштироки ҳамда вакиллигини, шу 
жумладан, қонунчилик ва парламент 
ишининг гендер тенгликка мос услуб-
ларини илгари суришда, хотин-қизларга 
нисбатан зўравонлик ва камситишнинг 
барча шаклларининг олдини олиш йўли 
билан рағбатлантиришда қонунлар, ме-
ханизмлар орқали ҳамда ногиронларни 
сиёсий-ижтимоий ҳаётда иштирок этиш-
га рағбатлантириш, имкониятларни 
кенгайтириш учун парламентнинг инк-
люзив ва қулай бўлишини таъминлаш 
муҳим ўрин тутади.

Шунингдек, 2030 йилга қадар кун 
тартибини тўлиқ ва муваффақиятли 
амалга оширишда ёшларнинг ҳиссаси 
ушбу ҳужжатда алоҳида эътироф этил-
ган. Парламентларга Барқарор ривож-
ланиш мақсадларига эришиш йўлида 

ёшларнинг парламент жараёнларида 
тўлиқ, тенг ва мазмунли иштирок эти-
шини таъминлаш йўлларини излаш 
тавсия қилинган. 

Резолюцияда парламентлар ўрта-
сида, жумладан, Парламентлараро 
иттифоқ доирасида уч йўналиш — иқ-
тисодий, ижтимоий ва экологик жиҳат-
дан барқарор ривожланишга эришиш 
бўйича миллий, минтақавий, халқаро 
саъй-ҳаракатларни мувозанатли ҳамда 
интеграциялашган ҳолда қўллаб-қув-
ватлаш учун яқиндан ҳамкорлик қилиш 
кўзда тутилган. Аъзо давлатларнинг 
барча Барқарор ривожланиш мақсадла-
рига мувозанатли ва яхлит тарзда эри-
шишини тезлаштиришда парламентлар 
етакчилик ролини рағбатлантиришга 
чақирилган. 

Йирик жамоавий режаларни ил-
ҳомлантириш, ўзаро ўрганиш ва илғор 
тажриба алмашишни кучайтириш, пар-
ламент аъзолари ўртасида билим ал-
машиш, хабардорликни ошириш ҳамда 
2030 йилга мўлжалланган кун тарти-
бини амалга оширишни қўллаб-қув-
ватлаш учун замин яратиш мақсадида 

 парламентлараро, жумладан, Парла-
ментлараро иттифоқ доирасидаги ҳам-
корликни кенгайтириш тавсия қилинган.

БМТ Бош Ассамблеясининг мазкур 
резолюция бўйича қабул қилган қаро-
ри Ўзбекистоннинг халқаро миқёсдаги 
ўрни ва ролини оширишга салмоқли 
ҳисса қўшди. Бу ҳужжат ҳозирги даврда 
Ўзбекистонда жамият ҳаётининг барча 
соҳаларида кечаётган ислоҳотларнинг 
янги босқичи бошланганидан дарак 
бермоқда. 

Ҳозир биз Ўзбекистонда янгилан-
ган ва бугунги давр талабига мувофиқ 
тўлдирилган стратегия бўйича ҳаракат-
ланишни мақсад қилиб олганмиз. БМТ-
нинг Барқарор ривожланиш мақсадла-
рига тўла ҳамоҳанг бўлган Тараққиёт 
стратегиясининг устувор йўналишла-
рида белгиланган мақсадларга эри-
шиш йўлида ишлаб чиқилаётган давлат 
дастурларини қўлловчи қонунларнинг 
қабул қилиниши ва  ҳаётга татбиқ эти-
лиши мамлакатимиз тараққиётига ўз 
таъсирини кўрсатмоқда. 

БМТ Бош Ассамблеясининг 2015 йил 
сентябрда барқарор ривожланиш бўйича 

ўтказган саммитида 2030 йилгача бўлган 
даврда давлат ва ҳукумат раҳбарлари 
томонидан қабул қилинган ҳужжат прин-
ципиал жиҳатдан янги глобал мажбурият-
дир. Парламентлар қонунчилик ва назо-
рат ваколатларига эга муҳим вакиллик 
органи сифатида ушбу мақсадларга эри-
шишдан бевосита манфаатдор.

Олий Мажлис Қонунчилик палатаси 
ва Сенати Кенгашларининг 2020 йил 
27 февралдаги “Ўзбекистон Республи-
касини барқарор ривожлантириш соҳа-
сидаги Миллий мақсадлар ва вазифа-
ларнинг 2030 йилгача бўлган даврда 
амалга оширилишини назорат қилиш 
бўйича парламент комиссиясини ту-
зиш тўғрисида”ги қўшма қарори мамла-
катимизда 2030 йилга қадар юқорида 
келтирилган кенг кўламли мақсадларга 
ҳамоҳанг эканини тасдиқловчи муҳим 
қадамдир.

Олий Мажлис палаталарининг қонун 
ижодкорлиги ва парламент назорати 
фаолияти доирасида Ўзбекистоннинг 
Барқарор ривожланиш мақсадлари-
га эришиш бўйича ҳукумат томонидан 
амалга оширилиши лозим бўлган иш-
лар юзасидан мунтазам равишда пар-
ламент ва қўмита эшитувларини ўтка-
зиш парламентимиз кун тартибидаги 
асосий масалалар қаторидан ўрин ол-
ган ва бунинг учун алоҳида парламент 
комиссияси тузилган. Вазирлар Маҳка-
масининг 2018 йил 20 октябрдаги қаро-
ри асосида 2030 йилгача бўлган даврда 
БМТ Глобал кун тартибининг Барқа-
рор ривожланиш мақсадларини изчил 
амалга ошириш бўйича тизимли иш-
ларни ташкил этиш мақсадида Миллий 
индикаторлар ишлаб чиқилган бўлиб, 
уларга эришиш борасидаги ишлар мил-
лий парламентимизнинг доимий диққат-
эътиборида.

Парламент комиссияси ҳамда па-
латаларимиз қўмиталари томонидан 

БМТнинг Барқарор ривожланиш мақ-
садларига эришиш йўлидаги 5 йиллик 
ишлар ҳам сарҳисоб қилиниб, Ўзбекис-
тоннинг миллий ихтиёрий ҳисоботи ат-
рофлича ўрганилиб, ҳукуматга келгуси 
ҳаракатлар юзасидан тегишли тавсия-
лар тақдим этилган.

Бугун инсоният янги таҳдидлар ва 
муаммоларга дуч келган бир паллада 
конструктив руҳдаги ҳаракатлар вақти 
келган. Ер шари аҳолиси кўпайишда 
давом этаётгани, табиий ресурслар 
захираси муттасил равишда қисқариб 
бораётгани, иқлим ўзгаришларининг 
асоратли таъсирлари, келиб чиқаётган 
глобал иқтисодий, ижтимоий ва эколо-
гик муаммолар кескинлашиб бораётга-
ни мамлакатлардан ўзаро боғлиқлик ру-
ҳида жиддий чора-тадбирлар кўришни 
талаб қилмоқда. 

Глобал пандемия эса турли ички ва 
ташқи муаммолар юзага келиши мум-
кинлигини, уларга тайёр туриш ва ўз 
вақтида бартараф этиш зарурлигини 
кўрсатди.

Парламентимиз ижтимоий-сиёсий, 
иқтисодий ва экологик йўналишларга 
доир қонунларни такомиллаштириш, 
янги қонунлар яратиш, улардаги мавжуд 
механизмларни ривожлантириш орқали 
мамлакатимизнинг барқарор тараққиё-
тига ўз ҳиссасини қўшиб келмоқда. 

Сўнгги уч йилда қабул қилинган қо-
нунлар Барқарор ривожланиш мақсад-
ларидаги вазифаларни таъминлашга 
ва амалиётда тўғридан-тўғри ишла-
шига йўналтирилган. Парламентнинг 
назорат фукциялари кенгайтирилиб, 
мазкур масалада қатор янги қоидалар 
амалиётга киритилди. Ўзбекистонда 
БРМга эришиш учун яратилган ҳуқу-
қий ҳамда институционал пойдеворни 
мустаҳкамлаш мақсадида парламент 
назорати доирасида амалга ошири-
лаётган ҳар қандай ишлар аҳамиятли 
бўлиб келмоқда. 

Барқарор ривожланиш мақсадлари-
га эришиш йўлида қилинаётган барча 
саъй-ҳаракатлар аҳоли фаровонлигини 
таъминлаш, турмуш даражасини оши-
риш, саломатлигини муҳофаза қилиш, 
ижтимоий эҳтиёжманд аҳоли қатламини 
ҳар томонлама қўллаб-қувватлашга ва 
мамлакат ривожига хизмат қилади.

Бу ишлар самарадорлигида пар-
ламентларнинг қонун ижодкорлиги ва 
назорат йўналишларидаги  фаолияти, 
сайловчилар билан натижага асослан-
ган мулоқот ва парламентлараро ало-
қаларни ўзаро манфаатли руҳда ривож-
лантириш муҳим аҳамиятга эга.

Албатта, барқарор ривожланиш со-
ҳасидаги миллий мақсадларнинг тўла 
амалга оширилиши жамиятнинг изчил 
ривожланишига, халқ фаровонлиги 
ва турмуш сифати янада яхшилани-
шига, Ўзбекистоннинг халқаро ҳамжа-
миятдаги нуфузи юксалишига хизмат 
қилади.

Сўнгги йилларда халқаро 
майдонда Ўзбекистонга 
ишонч руҳи ва мамлакатимиз 
билан ҳамкорликка 
интилиш кучаяётгани 
кўринмоқда. Дунёда ишонч 
ва бир-бирини тушуниш 
тақчиллиги сезилаётган, 
қарама-қаршиликлар, 
можаролар кузатилаётган 
бугунги шароитда 
барқарорлик ва хавфсизликка 
нисбатан кўплаб таҳдидларга 
қарши Ўзбекистон мулоқот 
ҳамда ҳамкорликни таклиф 
этмоқда.

Бошланиши 1-бетда

Барқарор ривожланиш мақсадлари БМТнинг 
дунёда иқтисодий, ижтимоий ва экологик 
вазиятни ҳар томонлама яхшилаш орқали 
бутун инсониятнинг ҳаёт тарзини, турмуш 
фаровонлигини оширишга, адолатли ва 
барқарор жамият қуришга қаратилган глобал 
чақириғи, деб айтиш мумкин. 

Ҳозирги кунда юртимизда 3 мингдан ортиқ 
иссиқхона бор. Уларнинг жами майдони 6 минг 
300 гектардан зиёд бўлиб, шундан 4 минг  
300 гектари сўнгги беш йилда ташкил 
этилган. Озиқ-овқат узлуксизлигини ва 
экспортини таъминлаётган кўп маҳсулотлар шу 
мажмуаларда етиштирилмоқда.

Таҳлил натижаларига кўра, 2019-
2022 йиллар бўйича умумий рейтингда 
Ўзбекистон ўн икки ўринга юқорилади 
ва жорий йилда 113 мамлакат орасида 
73-ўринни эгаллади. “Сифат ва хавф-
сизлик” йўналиши бўйича 3, “Иқтисодий 
фойдалана олиш имконияти” йўналиши 
бўйича 18, “Барқарорлик ва мослашиш” 
йўналиши бўйича 36 поғонага кўтарил-
ди. Яна бир жиҳати шундаки, мамла-
катимиз кейинги тўрт йилда озиқ-овқат 
хавфсизлиги бўйича энг юқори ўсиш 
кўрсаткичларига эришган 10 мамлакат 
ичида биринчи ўринни эгаллади.

Шу ўринда яна бир халқаро индекс-
га эътибор қаратсак. БМТнинг Озиқ-
овқат ва қишлоқ хўжалиги агентлиги 
(FAO) ҳар йили Concern Worldwide ва 
Welthungerhilfe халқаро нодавлат таш-
килотлари хулосаларига таянган ҳолда,  
Глобал очлик индексида (Global Hunger 
Index) энг яхши деб топилган мамла-
катлар рўйхатини эълон қилиб келади. 
Ушбу индексда ўтган йили 116  мам-
лакат иштирок этган ва Ўзбекистон энг 
яхши деб топилган 49 мамлакат ораси-
да 5,9 балл билан 21-ўринни эгаллаган. 
Бу мамлакатимиз мавқеи аввалги йил-
дагига қараганда 9 поғонага кўтарилга-
нидан далолат беради.

Глобал очлик индекси тўртта кўрсат-
кич бўйича аниқланади: тўйиб овқат-
ланмайдиган аҳоли улуши, беш ёшгача 

бўлган вазни меъёрдан паст болалар 
улуши, беш ёшгача бўлган бўйи меъёр-
дан паст болалар улуши, беш ёшгача 
бўлган болаларнинг ўлим даражаси.

— Тадқиқотлар давомида глобал кў-
ламда сўнгги ўн йилликда кузатилган энг 
юқори кўрсаткичга таянилган ҳолда, 100 
баллик шкала бўйича тўрт кўрсаткичнинг 
ҳар бири баҳоланади, — дейди Гулис-
тон давлат университети доценти Акмал 
Абдувоҳидов. — Агар мамлакат 0 ва 10 
балл оралиғида балл тўплаган бўлса, бу 
мамлакатда “очликнинг паст даражаси” 
кузатилади. Тўпланган баллар 10 ва 19,9 
балл атрофида бўлса, “ўртача очлик”, 20 
баллдан 34,9 баллгача бўлса, “очлик-
нинг юқори”, 35 баллдан 49,9 баллгача 
бўлса, “очликнинг танглик” даражасини 
кўрсатади. Тўпланган баллар 50 ва ун-
дан юқори бўлса, мамлакатда очлик да-
ражаси “ҳалокатли” кўламда эканидан 
далолат беради. 

 Демак, Ўзбекистоннинг 5,9 балл тўп-
лагани унинг “очликнинг паст даража-
си”да турганини ифодалайди. 

ИҚТИСОДИЙ ЎСИШ 
ВА ОЗИҚ-ОВҚАТ БИЛАН 

ТАЪМИНЛАНИШ ДАРАЖАСИ

БМТнинг Озиқ-овқат ва қишлоқ хў-
жалиги агентлигининг таъкидлашича, 
озиқ-овқат хавфсизлигига эришиш бар-
ча инсонларнинг хоҳлаган вақтда жис-
моний, ижтимоий ва иқтисодий жиҳат-
дан етарли миқдорда хавфсиз озуқавий 
маҳсулотлар билан таъминланишини 
англатади. Ушбу маҳсулотлар шахсни 
физиологик меъёрлар бўйича қониқти-
риши, унинг хоҳиш-истагига мос келиши 
ва фаол соғлом турмуш тарзини шакл-
лантириши зарур.

Мутахассисларнинг билдиришича, 
озиқ-овқат маҳсулотлари танқис юрт-
ларда иқтисодий ўсиш секинлашгани ва 
аксинча, фуқаролари етарли рационда 
овқатланган давлатларда тезлашгани 
кузатилган. 1 фоиз миқдордан кўпроқ 
оқсил моддасини истеъмол қилиш ялпи 
ички маҳсулотнинг йилига 0,49 фоиз ўси-
шини таъминлайди. ЯИМ йилига 1 фоиз 
ўсиб борса, аҳолининг даромади 72 йил-
да 2 баравар, ялпи миллий маҳсулот  

ОЗИҚ-ОВҚАТ ХАВФСИЗЛИГИ

2 фоиз кўпайса, одамларнинг пул маб-
лағлари 36 йилда 4 баравар ошади ва 
ҳоказо. Шу сабабли аҳолининг озиқ-ов-
қат маҳсулотлари билан таъминланиш 
даражаси мамлакат иқтисодиётининг 
ривожланишини белгилаб берувчи му-
ҳим омиллардан бири ҳисобланади.

Дунёда иқлим ўзгараётгани, кўп жой-
ларда қурғоқчилик юз бергани оқибатида 
озиқ-овқат етишмовчилиги кузатилмоқ-
да. Бунинг устига, халқаро майдондаги 
зиддиятлар туфайли маҳсулот ишлаб 
чиқариш ва етказиб бериш мураккаб бў-
либ бормоқда. Пандемия ҳам биринчи 
зарбани логистика занжирлари ва иш-
лаб чиқарувчиларга берди. Натижада 
озиқ-овқат нархлари баландлаб кетди, 
табиий газ баҳосининг кескин ошиши 
туфайли мамлакатлар етарли миқдорда 
ўғит ишлаб чиқара олмаяпти, ўнлаб йил-
лар давомида шакллантирилган халқа-
ро логистика эса барбод бўлмоқда. 

— Афсусланарлиси, озиқ-овқат 
хавфсизлиги масаласи йил сайин 
жиддий тус олмоқда, — дейди Олий 
Мажлис Қонунчилик палатаси депута-
ти Дилором Имомова. — БМТ статис-
тикасига кўра, 2019 йилда дунёда 690 
миллион киши очликдан азият чеккан 
бўлиб, 2018 йилдагидан 10 миллион, 
беш йил олдинги кўрсаткичдан эса 60 
миллион нафар кўпдир. 2022 йилнинг 
айни пайтига келиб эса бу миқдор қа-
рийб 900 миллион кишига етиб қолди. 
Бундан ташқари, кейинги 50 йил да-
вомида аҳоли сони уч баравар ортиб, 
озиқ-овқат маҳсулотларига талаб қа-
рийб 5 баравар кўпайган. Ҳозирги вақт-
да сайёрамизда 8 миллиарддан зиёд 
одам яшаётган бўлса, 2050 йилга бо-
риб 10 миллиардга етиши кутилмоқда.

— Бугун дунё иқтисодиёти мавҳумлик 
шароитида ривожланмоқда, — дейди Ак-
мал Абдувоҳидов. — Америкалик иқти-
содчилар фикрича, пандемия шароитида 
иқтисодий пасайишнинг асосий омили 
иқтисодий ноаниқлик билан боғлиқ. Бу 
борада давлат томонидан юритилаётган 
сиёсатнинг қай даражада аниқлигини 
белгилаш борасида иқтисодий сиёсат-
нинг ноаниқлик индекси — Economic 
Policy Uncertainty (EPU)дан фойдалани-
лади. Агар 1997 йилдан то 2017 йилгача 
бўлган давр оралиғида EPU индексини 
таҳлил қилсак, дунё ялпи ички маҳсулоти-
нинг учдан икки қисмини ишлаб чиқарув-
чи 18 мамлакатда иқтисодий сиёсатнинг 
ноаниқлик индекси 150-300 оралиғида ўз-
гарганини кўришимиз мумкин. Аммо таҳ-
лилчилар пандемия туфайли иқтисодий 
сиёсатнинг ноаниқлик индекси кейинги 
йилларда 450 пунктдан пастга тушмаёт-
ганини айтмоқда. 

Мана шундай ноаниқлик ҳукм сураёт-
ган бир пайтда мамлакатлар барқарор 
иқтисодий тараққиётга эришиш бора-
сида ўз дастур ва режаларини ишлаб 
чиқиб, ҳаётга изчил жорий қилишга ин-
тилмоқда.

ДОЛЗАРБ МАСАЛАНИ ҲАЛ 
ЭТИШ ЙЎЛЛАРИ

Жаҳонда тараққиётнинг индустриал 
босқичидан постиндустриал босқичига 

ўтиш жараёни кечмоқда. Шундай бир 
пайтда аграр соҳани устун ривожланти-
риш тўғрисидаги таклифлар жуда ғала-
ти ва ғайритабиий туюлиши мумкин. 

— Бироқ дунёда, хусусан, мамлакати-
мизда юзага келган ижтимоий-иқтисодий 
вазият ва миллий иқтисодиётнинг ўзига 
хос хусусиятлари айнан аграр тармоқни 
тез суръатларда ривожлантириш, истиқ-
болда уни иқтисодий юксалишнинг етак-
чи омилига айлантиришни тақозо этмоқ-
да, — дейди Самарқанд иқтисодиёт ва 
сервис институти профессори, иқтисо-
диёт фанлари доктори Мурод Муҳамме-
дов. — Аслини олганда, ушбу нуқтаи 
назар ҳозирги кунда  иқтисодиёт илми 

оламида ҳукмронлик қилаётган ва дунё-
нинг деярли барча мамлакатлари ама-
лиётида қўлланилаётган уч тармоқли иқ-
тисодиёт назарияси тамойилларига зид. 
Замонавий назарияда постиндустриал 
жамиятда иқтисодиётда бандларнинг 
10 фоизи қишлоқ хўжалигида, 20 фоизи 
саноатда, 70 фоизи хизматлар  соҳасида 

банд бўлмоғи кўзда тутилади. Юрти-
мизда эса мазкур секторларнинг улуши 
аввалги йилги маълумотларга кўра, мос 
тарзда 26,2, 33,3 ҳамда 50,5 фоизни 
ташкил қилган. Гап шундаки, миллий ху-
сусиятларга эга Ўзбекистон шароитида 
айнан қишлоқ хўжалигига стратегик тар-
моқ сифатида қараш жуда катта сама-
ра бериши мумкин. У жаҳон андазасига 
қанчалик тўғри келиши ёки келмаслиги-
дан қатъи назар, биз учун иқтисодий та-
раққиётда эришилган пировард натижа 
муҳим. 

— Озиқ-овқат хавфсизлиги аҳоли-
си барқарор ўсиб бораётган Ўзбекис-
тон учун ҳам долзарб масала, — дей-
ди Дилором Имомова. — Бу ҳақда гап 
кетганда, сўнгги беш йилда озиқ-овқат 
хавфсизлигини таъминлаш, қишлоқ хў-
жалиги маҳсулотлари сифатини ошириш 
масалаларига мутлақо янгича қара-
лаётгани, ушбу масала давлат сиёсати-
нинг устувор йўналишларидан бирига 
айланганини алоҳида эътироф этиш 
жоиз.  Президентимизнинг 2018 йил 16 
январдаги “Мамлакатнинг озиқ-овқат 
хавфсизлигини янада таъминлаш чо-
ра-тадбирлари тўғрисида”ги фармони 
ва Ўзбекистон қишлоқ хўжалигини ри-
вожлантиришнинг 2020-2030 йилларга 
мўлжалланган стратегиясида соҳа олди-
да турган долзарб чора-тадбирлар бел-
гилаб берилди. Жумладан, юртимизда 
2018 йил ҳолатига кўра, аҳоли ўртасида 
умумий тўйиб овқатланмайдиганларнинг 
ташкил этган 6,3 фоизини 2025 йилга ке-
либ 3 фоизгача камайтириш ҳамда 2030 
йилга бориб ноль даражага тушириш 
стратегик вазифалар сирасига киради 
ва ушбу мақсадга эришиш учун тизимли 
ишлар амалга оширилмоқда. 

— Хўш, нима учун айнан аграр соҳа-
ни устун ривожлантиришга бунчалик кат-
та эътибор қаратилмоқда? — дея савол 
қўяди Мурод Муҳаммедов. — Бунга бир 
мисол билан жавоб бермоқчиман. Ўзбе-
кистон озиқ-овқат маҳсулотлари йиллик 
экспортининг умумий қиймати 1,1 мил-
лиард АҚШ долларига тенг. Вьетнам эса 
қишлоқ хўжалиги маҳсулотлари экспор-
тидан бир йилда 40 миллиард доллар 
миқдорида даромад олади. Агар юрти-
миздаги ер майдони (448,9 минг кв.км) 

Вьетнамнинг ер майдонидан (310,1 минг 
кв.км) қарийб 1,5 баравар кўплигини ҳи-
собга олсак, ер ресурсларидан унумли 
фойдаланмаётганимиз ойдинлашади.

Албатта, бу ерга муносабатга бориб 
тақалади. Мамлакатимизда узоқ йиллар 
давомида қишлоқ хўжалиги имкониятла-
ридан фойдаланиш самарадорлиги паст 
бўлган. Инвестиция камлиги, малакали 
кадрлар етишмаслиги яққол кўзга таш-
ланган. Бугун ана шу камчиликларни тўғ-
рилашга уриняпмиз, жуда катта маблағ 
йўналтиряпмиз. Агар биз Яратганнинг ўзи 
инъом этган мўътабар ва муқаддас она 
замин, дунёда тенги йўқ, энг мазали ва 
ширин, юқори сифатли, турли витамин 
ва минералларга бой, ҳар қандай элита 
ва суперэлита дастурхонининг безаги бў-
лишга лойиқ ноз-неъматларни етишти-
ришга имкон берувчи иқлим шароитлари-
дан ўринли фойдалансак, ҳар бир гектар 
суғориладиган ердан олинган маҳсулот 
экспортидан даромад миқдорини Вьетнам 
даражасига етказишимиз мумкин. Натижа-
да Ўзбекистоннинг озиқ-овқат маҳсулотла-
рини четга сотишдан миллий хазинага ке-
либ тушадиган маблағи 20 миллиард АҚШ 
долларидан зиёдроқни ташкил қилади. 

“Давлат мустақиллигини таъмин-
лаш ва мустаҳкамлашнинг бирдан-бир 
ишончли воситаси қишлоқ хўжалиги-
дир. Дунёнинг барча бойликларига эга 
бўлсангиз-да, аммо қорин тўқлашга ҳеч 
вақонгиз бўлмаса, сиз барибир кимга-
дир қарам бўласиз. Савдо бойликни 
яратади, қишлоқ хўжалиги эса эркинлик 
ва фаровонликни таъмин этади”. 

— Француз файласуф-маърифатпар-
вари Жан Жак Руссонинг бундан қарийб 
уч аср олдин билдирилган ушбу фикр-
лари ҳали-ҳануз ўз қимматини йўқотгани 
йўқ, — дейди Акмал Абдувоҳидов. — Қай-
танга, кейинги пайтда дунёда устма-уст 
юз бераётган иқтисодий инқироз, панде-
мия, зиддият ва можаролар даврида яна-
да долзарблик касб этяпти.

Аслида ҳам қишлоқ хўжалиги иқтисо-
диётнинг энг қадимий, ҳеч қачон ўз ўрни 
ва аҳамиятини йўқотмайдиган таянч 
тармоқларидан биридир. Лекин глобал 
иқлим ўзгаришлари ҳамда минтақамиз-
даги экологик муаммолар оқибатида 
ҳар йили илгари кўрилмаган янги-янги 
синов ва қийинчиликлар пайдо бўлаёт-
гани ушбу соҳага эътиборни янада ку-
чайтиришни тақозо қилмоқда. 

Тадқиқотлар кўрсатадики, қишлоқ 
хўжалигида ишлаб чиқаришнинг 1 дол-
ларга ўсиши иқтисодиётнинг бошқа 
соҳа ва тармоқларида маҳсулот ишлаб 
чиқаришнинг 1 долларга ўсишига олиб 
келади. Айни пайтда иқтисодиётнинг 
бошқа тармоқларида маҳсулот ишлаб 
чиқаришнинг 1 долларга ўсиши қиш-
лоқ хўжалигида 0,18 долларлик ўсишни 
таъминлайди.

25 ТУРДАГИ МАҲСУЛОТ 
ИМПОРТИНИ ҚАНДАЙ 

ҚИСҚАРТИРИШ МУМКИН?

Мамлакатимизда қишлоқ хўжали-
гини ривожлантириш ва озиқ-овқат 
хавфсизлигини таъминлаш масаласи 
тез-тез муҳокама қилиб борилаёт-
гани катта самара бермоқда. Чунки 
уларнинг ҳар бирида эришилган нати-
жалар, ишга солиниши зарур бўлган 
имкониятлар, олдинда турган энг му-
ҳим масалалар аниқ-равшан кўрсатиб 
берилмоқда. Хусусан, шу йил бошида 
80 минг гектар пахта ва ғалла майдон-
лари қисқартирилиб, егулик маҳсулот-
лар етиштириш учун аҳолига ажратиб 
берилди. Бунинг натижасида 785 минг 
киши иш билан таъминланиб, 3 трил-
лион сўмлик 1 миллион тоннадан зиёд 
қўшимча озиқ-овқат маҳсулоти етиш-
тирилди. 

Бу ишларни давом эттириш мақса-
дида Президентимизнинг яна 20 минг 
гектар ер ажратиш бўйича қарори қабул 
қилинди. Келгуси йилда яна қўшимча 
100 минг гектар экин майдони аҳолига 
танлов асосида берилади. Бунинг ҳисо-
бига қўшимча 1 миллион 200 минг аҳо-
лини банд қилиш мумкин. Ғаллачилик-
да эса бозор механизмларига  ўтилиши 

натижасида фермерлар даромади 2 
баравар ошди. 

Энди яқинда — Қишлоқ хўжалиги хо-
димлари куни муносабати билан ўтка-
зилган тадбирда Бош вазир ўринбосари 
Шуҳрат Ғаниев келтирган рақамларга 
эътибор қаратсак. Унинг таъкидлашича, 
жорий йилда 7,2 миллион тонна ғалла 
ҳосили етиштирилди. Шундан давлат 
ресурсларига 2,6 миллион тонна дон 
харид қилинди ҳамда 4,6 миллион тон-
надан ортиғи деҳқон ва фермерлар их-
тиёрида қолди. Фермерлар ихтиёрига 
қолдирилган бошоқли донни ўзи хоҳла-
ган муддатда эркин нархларда сотиши 
мумкин. Шунингдек, 3,5 миллион тон-
надан зиёд пахта хирмони кўтарилди. 
Ўзбек пахтасига жорий этилган бойкот 
бекор қилиниб, тўқимачилик соҳасида-
ги йирик брендлар мамлакатимиз пахта 
бозорига қайтаётган шароитда сифатли 
хомашёнинг етарли бўлиши янги имко-
ният йўлларини очади.

Шу йилнинг ўн бир ойи давомида 
22 миллион тоннадан ортиқ мева-саб-
завот, 2,7 миллион тонна гўшт ва 11,7 
миллион тоннадан ортиқ сут, 8,7 мил-
лиард дона тухум, 500 минг тонна ба-
лиқ маҳсулотлари етиштиришга эри-
шилди.

Ҳақиқатан, рақамлар жуда салмоқли. 
Лекин қишлоқ хўжалигига катта эътибор 
қаратилаётган ва имтиёзлар берилаёт-
ган шароитда мавжуд ички имкониятлар 
тўлиқ ишга солиняптими, деган саволга 
жавоб изланганда бир қатор масалалар 
юзага қалқиб чиқади. Масалан, мамла-
катимизда картошкага бўлган йиллик эҳ-
тиёж 3 миллион 400 минг тоннани таш-
кил қилади. Шундан 20-25 фоизи импорт 
ҳисобидан қопланмоқда. Жумладан, 
Қорақалпоғистонга йилига қўшимча 100 
минг тоннага яқин, Навоий вилоятига 45 
минг тонна, Жиззах вилоятига 35 минг 
тонна картошка етишмайди.

Ёки ўсимлик ёғига йиллик эҳтиёжи-
миз 515 минг тонна бўлиб, бунинг 46 
фоизи хориждан олиб келинмоқда. Юр-
тимиздаги ёғ-мой корхоналари эса тў-
лиқ қувватда ишламаяпти.

Умуман, ички бозорда 25 турдаги 
озиқ-овқат маҳсулотлари таъминоти им-
портга боғлиқ бўлиб қолмоқда. Шу боис, 
давлатимиз раҳбари Қишлоқ  хўжалиги 

вазирлигига ҳокимликлар билан бирга 
ушбу маҳсулотларни ўзимизда ишлаб 
чиқариш бўйича лойиҳалар тай ёрлаш 
вазифасини қўйди.

Қишлоқ хўжалигида хизмат кўрсатиш 
сифати ва даражасини ошириш, ама-
лиёт ва илм-фан интеграциясини мус-
таҳкамлаш масалалари ҳам эътибор 
марказида бўлмоқда. Маҳсулот ишлаб 
чиқаришни кўпайтириш, бандликни таъ-
минлаш мақсадида бошланган ижобий 
тажриба давом эттирилиб, деҳқон хўжа-
ликлари ташкил этиш учун қўшимча 100 
минг гектардан ортиқ ер аҳолига тарқа-
тилади. 

Ер ва сув ресурсларидан самара-
ли фойдаланиб, ҳосилдорликни оши-
ришда фермерларга тупроқ таркибини 
аниқлаш, уруғлик танлаш, экинни су-
ғориш ва зараркунандалардан ҳимоя-
лашда яқиндан ёрдам берилади. Шу 
мақсадда 200 минг гектар майдонни 
лазерли текислаш, томчилатиб суғориш 
майдонларини кенгайтиришга алоҳида 
аҳамият қаратилади. Бунда ҳосилдор-
лик ошган майдонлар учун субсидия 
ажратилади, лазерли текислаш ускуна-
сини сотиб олган фермерлар харажати 
қоплаб берилади.

Ҳозирги кунда юртимизда 3 мингдан 
ортиқ иссиқхона бор. Уларнинг жами 
майдони 6 минг 300 гектардан зиёд бў-
либ, шундан 4 минг 300 гектари сўнгги 
беш йилда ташкил этилган. Озиқ-овқат 
узлуксизлигини ва экспортини таъмин-
лаётган кўп маҳсулотлар шу мажмуа-
ларда етиштирилмоқда.

Лекин сўнгги пайтларда ташқи бозор-
лардаги чекловлар ва транспорт логис-
тикасидаги узилишлар бу тармоққа ҳам 
салбий таъсир кўрсатмоқда. Хусусан, 
аксарият иссиқхоналар бизнес режаси-
да 1 тонна маҳсулот таннархи ўртача 
600 доллар деб ҳисоб-китоб қилинган 
бўлса, 2020 йилда таннарх 900 доллар-
ни ва 2021 йилда 1 минг 200 долларни 
ташкил этган. Айрим иссиқхона хўжа-
ликларида кредит, солиқ, табиий газ 
ва электр энергияси тўловлари бўйича 
қарздорлик юзага келган.

Шу боис, Президентимиз топшириғи-
га кўра, соҳадаги муаммолар ўрганил-
ди ва тадбиркорларнинг таклифлари 
эшитилди. Улар асосида иссиқхонада 
маҳсулот етиштириш ва сотишнинг 
янги механизми ишлаб чиқилди. Унга 
кўра, Боғдорчилик ва иссиқхона хўжа-
лигини ривожлантириш агентлиги ис-
сиқхоналарга уруғ, кўчат, минерал ўғит 
ва бошқа моддий ресурсларни етказиб 
беради, маҳсулотни сотиб олиб, экс-
порт қилади. 

Мева-сабзавотчиликни кредитлаш 
бўйича ҳам янги тизим жорий қилина-
ди. Энди картошка, сабзавот, ёғ-мой 
экинлари экадиган кластер ва деҳқон-
ларга ҳосилни суғурталаш харажати-
нинг 50 фоизи давлат ҳисобидан қоп-
лаб берилади. Бундан буён пахта ва 
ғалладаги каби озиқ-овқат маҳсулот-
лари етиштиришда ҳам суғурта поли-
си кредит таъминоти ҳисобланади. Бу 
янгилик кўплаб деҳқонларнинг ишини 
осонлаштиради.

Яна бир муҳим йўналиш — мева-
сабзавотларни чуқур қайта ишлаш. 
Лекин ҳозирча бу борадаги кўрсаткич 
паст. Боғ ва узумзорларнинг 20 фоизи-
да, сабзавот майдонларининг атиги 7 
фоизида интенсив усул жорий қилин-
ган. Шу боис, озиқ-овқат саноатида 2 
минг 163 та лойиҳа шакллантирилган. 
Натижада 25 турдаги озиқ-овқат маҳ-
сулотлари импорти қисқариб, экспорт 
имконияти ошади. 37 мингдан зиёд 
киши иш билан таъминланади. Мева-
сабзавотларни чуқур қайта ишлаш ор-
қали қўшилган қийматни бемалол 3-4 
баравар ошириш мумкин.

Бошланиши 1-бетда

ЭНГ ¯АДИМИЙ ТАРМО¯НИНГ 
ЯНГИ ИМКОНИЯТЛАРИАбдурауф ҚОРЖОВОВ, 

иқтисодий шарҳловчи

Бўш вақт топди дегунча, китоб муто-
лаасига киришадиган муаллима бугун 
ҳам севимли асарини ўқиб ўтирганда 
дарвоза тақиллаб қолди. Бир муддат 
хаёлини жамлаб, секин кўча томон 
юрди.

Эшик олдида табассум билан турган 
икки йигит салом берганча, газ баллони 
олиб келганини айтди. Эрта тонгда олиб 
кетган газ баллонини тушдан сўнг кел-
тириб беришаётганини кўрган онахон 
уларни алқашдан чарчамади. Йигитлар 
эпчиллик билан баллонни ичкарига ки-
ритиб, ўрнатиб берди. Устозга уни қан-
дай тартибда ишлатишни яна бир бор 

ИНСОН ҚАДРИ УЧУН

АСОСИЙСИ — А²ОЛИНИ РОЗИ ¯ИЛИШ
эслатиб, кейинги ҳовли томон ўтиб ке-
тишди. 

— Бугун ҳар бир ҳудудда одамлар-
нинг турмуш тарзи яхшиланиши учун 
кенг имкониятлар яратилмоқда, — 
дейди Косон тумани “Некўз” маҳалла 
фуқаролар йиғинида яшовчи Муҳаб-
бат опа Шукурова. — Ростини айтиш 
керак, бир вақтлар кунимиз ғўзапояга 
қолганди. Бу ғўзапоя дегани арзон бўл-
са, қани эди. Кимнингдир қош-қовоғига 
қараб, яна бировдан илтимос қилиб 
олиб келардик. Қор-ёмғирли кунларда 
бу ўтин ёнмасдан одамни чарчатарди. 
Бир чойнак чой ичиш учун ўчоқ бошида 
икки соат ўтиришга мажбур бўлардик. 
Шукрки, бугун энг чекка қишлоқларда 
ҳам газ баллонларда бўлса-да, газ ет-

казиб берилмоқда. Бу эса олис ҳудуд-
ларда яшаётган биз каби одамлар оғи-
рини енгил қиляпти. 

— Икки фарзандим 
бор, — дея сўзида давом 
этади опа. — Тақдир 
экан, иккаласи ҳам 
имконияти чекланган. 
Келиним ҳам ногирон. 
Шу боис, уларнинг рўзғор 
қилишида газнинг 
афзаллиги анча катта. 
Соҳа ходимлари барака 
топсин. Доим йўқлаб 
туришади. Узлуксиз 
газ билан таъминлаб 
келишмоқда.

“Некўз” маҳалла фуқаролар йиғини 
туман марказидан олисда жойлашган. 
Шу сабабли “Косонтумангаз” газ таъ-
миноти бўлими томонидан марказдан 
узоқдаги маҳаллалар яқинида шохоб-
чалар ташкил этилган. Шу ернинг ўзи-
дан мунтазам аҳолига баллон тарқатиш 
йўлга қўйилган. Бу эса одамларга қу-
лайлик туғдириш билан бирга, ўз вақти-
да хизматлардан фойдаланишга имкон 
беради. 

— Суюлтирилган газни баллон-
ларда етказиб бериш тартиби туман 
ҳокимлиги томонидан белгиланган 
график асосида амалга оширилади, — 
дейди “Некўз” газ тарқатиш шохобчаси 
ходими Шерзод Ўрозов. — Шохобчамиз 
учта маҳалла, яъни 11 қишлоққа хизмат 
кўрсатади. Битта юк машинаси баллон 
тарқатишга ажратилган. Фуқароларга 

ID карталар берилган, бу орқали тўлов 
амалга оширилади. 

ҲАР БИР ТАКЛИФ 
ЭЪТИБОРДА

Аҳоли эҳтиёжи инобатга олиниб, туман-
да қиш кунларида доимий назорат тарти-
би жорий этилган. Талаб ва таклифлар 
ўрганиб борилмоқда. Тегишли тартибда 
“ишонч телефони” ташкил этилган. Кечаю 
кундуз фуқаролар ўз фикр ва эътирозла-
рини билдириши мумкин. 

— Асосий ишимиз фуқароларга 
ўз вақтида баллон етказиб, уларнинг 
хавфсиз фойдаланиши учун тарғибот 
олиб боришдан иборат, — дейди “Ко-
сонтумангаз” суюлтирилган газ хизмати 
бошлиғи Алишер Қўчқоров. — Маиший 
газ баллонларни қабул қилиш, сақлаш, 
суюлтирилган газ билан тўлдириш ва 
аҳоли хонадонларига етказиб бериш 
тартиби белгиланган.

Тумандаги 71 маҳаллада 47 123 на-
фар газ абоненти мавжуд. Шунингдек, 
27 та мактабгача таълим ташкилоти,  
3 та сервис марказига ҳам газ баллонла-
ри етказиб берилади. Маиший баллон-
ларни аҳоли хонадонларига етказишда 
9 та юк автомашинаси хизмат қилмоқда.

Бўлим томонидан нафақат суюлти-
рилган газ, балки табиий газ таъминоти-
ни яхшилаш борасида ҳам кенг кўламли 
ишлар амалга оширилмоқда. Хусусан, 
хонадонларга тежамкор технологиялар 
жорий этилмоқда. Бир қатор маҳал-
лаларга янги газ қувурлари тортилиб, 
мавжудлари қайта таъмирдан чиқари-
либ, тартибга келтирилди. Шунингдек, 
туманда фаолият юритувчи тадбиркор-
ларга қулайлик яратиш учун алоҳида 
дастур ишлаб чиқилган. 

“E-GAZ” ДАСТУРИ ИШГА 
ТУШИРИЛДИ

Истеъмолчиларга газ етказишда 
вилоят миқёсида ҳам ишлар авжида. 

Жумладан, аҳолига суюлтирилган газ-
ни бир маромда, узилишларсиз, хавф-
сиз ва сифатли етказиб бериш бўйича 
йўриқномалар ишлаб чиқилган. Шу би-
лан бирга, Вазирлар Маҳкамасининг 
2018 йил 10 августдаги “Аҳолига ва 
ижтимоий соҳа объектларига кундалик 
ҳаётда фойдаланиш учун суюлтирилган 
углеводород газини етказиб бериш ти-
зимини такомиллаштириш тўғрисида”ги 
қарори ижросини таъминлаш доираси-
да мунтазам равишда режа-дастурлар 
тузилиб, амалга татбиқ этилмоқда.

Соҳага оид фармон ва қарорлар ижро-
си доирасида ҳамда замонавий ахборот 
коммуникация технологияларини кенг 
жорий этиш мақсадида “Ҳудудгазтаъми-
нот” акциядорлик жамияти томонидан 
“йўл харитаси” ишлаб чиқилиб, тегишли 
тартибда ижроси таъминланмоқда.

— “Йўл харитаси”га кўра, истеъмол-
чиларга етказиб берилаётган суюл-
тирилган газ баллонлари ҳаракатини 
доимий равишда масофадан онлайн 
назорат қилиш тизими жорий этилиб, “E-
gaz” дастури ишга туширилди, — дейди 
“Ҳудудгаз Қашқадарё” газ таъминоти 
филиали директори Ғолиб Муродов. — 
Ушбу автоматлаштирилган тизим дои-
расида вилоятдаги мавжуд 604 минг  
256 нафар истеъмолчига махсус ID кар-
талар тарқатилиб, фойдаланишда бўл-
ган маиший газ баллонларига махсус 
бар-кодли ёрлиқлар бириктирилди. 

Дастур асосида маиший газ баллон-
ларини айланма тарзда хонадонма-
хонадон етказиб бериш хизмати йўлга 
қўйилди. Бу эса вилоятдаги мавжуд ҳар 
бир истеъмолчи таъминотидаги кам-
чиликларини ўз вақтида аниқлаш ва 
тизимдаги коррупцион ҳолатларга чек 
қўйиш имконини беради. 

Бугун соҳада яхши томонга ўзгариш-
лар кўпайгани аҳоли кайфиятига ҳам 
ижобий таъсир этмоқда. Муҳими, исло-
ҳотлардан фуқаролар рози бўлиб, тур-
муш тарзи яхшиланмоқда.          

Акбар РАҲМОНОВ,
“Янги Ўзбекистон” мухбири  

— Уй шароитида бўлса-да, бекор 
ўтирмай, пул топишга ҳаракат қилдим, — 
дейди Моҳичеҳра Мамедова. — Маҳал-
ламизда аёллар сартароши ва пайнет 
тўлов тизими йўқлиги учун шу ишларни 
ўзим қилмоқчи бўлдим. Туман ҳокими 
қабулига бориб, ўзига учрашдим. У ния-
тимни тўғри тушунди. “Иштиёқ билан 

келибди. Юрагида ўти бор экан, ёрдам 
берамиз. Ишни эплаб кетади”, деди.

Ниҳоят Моҳичеҳра Ёшлар ишлари 
агентлиги туман бўлими орқали суб-
сидия олди, гўзаллик салони учун ке-
ракли жиҳозлар билан таъминланди. 
Яқинда “Ҳунарманд” уюшмасига ҳам 
аъзо бўлди.

— Қўлба маҳалласида қарийб 4 минг 
одам яшайди, — дейди маҳалланинг 
ёшлар етакчиси Фарид Искандаров. — 
Уларнинг мингдан зиёди ёшлар. Ёш-
ларга ҳунар ўргатишда Моҳичеҳра каби 
ҳунарманд аёллар борлиги жуда асқа-
тади. Ижтимоий аҳволи оғир қизларга 
бепул касб ўргатади.

Моҳичеҳра Жиззах педагогика колле-
жини битирган. Ўқитувчи бўлишни орзу 
қиларди, бироқ ўрта махсус маълумот-
га эга бўлгани сабабли ниятига етол-
мади. Сўнг Ёшлар ишлари агентлиги 
туман бўлимига мурожаат қилгач, “Ёш-
лар дафтари”га киритилди. Компьютер 
саводхонлиги бўйича бепул курсларда 
ўқиди, қўшимча ҳунар ўрганди. Тириш-
қоқ ҳунарманд тадбиркорлик фаолияти-
ни бошлаб олди.

Ўзбекистон журналистика ва 
 оммавий коммуникациялар универ-
ситетида талабалар ўртасида “Ректор 
кубоги” шахмат мусобақаси қизиқар-
ли ва муросасиз ўтди. Буни салкам 
уч соат дона сурган йигит-қизларнинг 
юз-кўзидаги ифодадан билиш қийин 
бўлмади.

Айни пайтда университетда нафа-
қат шахмат, балки спортнинг бошқа 
турлари бўйича ҳам беллашувлар 
ташкил этиш анъана тусини олган. 
Бу бежиз эмас. Чунки ақлий ва жис-
моний меҳнат уйғунлашганда инсон-
нинг тафаккур тарзи ижобий тарафга 
ўзгаради. Ноодатий, янгича фикрлай 
бошлайди. Буни яхши англаган уни-
верситет раҳбарияти ташаббусини 
талабалар ҳам фаол иштироки билан 
қўллаб-қувватлаяпти. Aйниқса, шах-
мат тўгараги доим йигит-қизлар би-
лан гавжум. Ғолиб иштирокчиларнинг 
салмоқли пул мукофоти олаётгани 
сабабли йигит-қизлар наздида шахмат 
шунчаки ўйиндан жиддий машғулот 
даражасига кўтарилмоқда.

— Талабаларимиз орасида шахмат 
ўйнашни фавқулодда яхши кўрадиган-
лар кўплигига гувоҳ бўляпмиз. Улар 
ҳар ҳафта ўтказиладиган мусобақа-
ларда фаол қатнашиб, салоҳиятини 

ЁШЛАРГА ОИД ДАВЛАТ СИЁСАТИ

“ИШБИЛАРМОН ТЕНГ¯УРЛАРИМГА 
²АВАС ¯ИЛГАНМАН”

Моҳичеҳра Мамедованинг Қўлба маҳалласига келин 
бўлиб тушганига 7 йил бўлди. У сартарошлик бўйича ўқув 
курсларида таълим олган, сўнг шогирд бўлиб уч йил аёллар 
сартарошхонасида малака оширган. Фарзандлари ёш 
бўлгани туфайли ҳеч қаерда ишлай олмади. Шунга қарамай, 
Моҳичеҳра изланувчан, ўзига ниҳоятда талабчанлиги 
боис, уйда бекор ўтиришни истамади. Турмуш ўртоғининг 
ёнида туриб, рўзғор аравасини бирга тортишга, оила 
фаровонлигига ҳисса қўшишга қарор қилди. 

— Иш бошлаганимга бир ой бўлди. 
Дастлаб қўшниларим мижоз бўлиб 
келди. Уларга хизматим маъқул кел-
ганидан хурсанд бўлдим. Турмуш ўр-
тоғим салон учун алоҳида жой очиб, 
таъмирлаб бермоқчи. Ўшанда ўқув 
курси очиб, битирувчи қизларгаям 
ҳунар ўргатаман. Ҳозир уч нафар 

шогирдим бор, — дейди ҳунарманд 
аёл. — Орзуларим жуда кўп. Ишби-
лармон хонимларни кўрсам, ҳавасим 
келади. Ўзим ўқий олмаганим учун 
болаларимни ўқитишни ният қилган-
ман. Тадбиркорлик фаолиятимни кен-
гайтиришни, элдан кам бўлмасликни 
истайман. Яқинда турмуш ўртоғим 
иссиқхоначиликка қизиқиб қолди. 
Ҳокимликка мурожаат қилдик, ҳозир 
фақат ташқи қолипини келтириб қў-
йишди. Қолган ишлар ҳам тезроқ ҳал 
бўлишига умид қиляпмиз.

БУНЁДКОРЛИКЛАРДАН 
ИЛҲОМ ОЛАДИГАН 

ҲУНАРМАНД

Руслан Янгибоев Фориш туманининг 
Хонбанди маҳалласида яшайди. 2018 
йилдан буён ҳунармандлик билан шу-
ғулланади. У ясаган темир буюмлар-
нинг харидори кўп. Шу билан бирга, 
Руслан тумандаги “Ҳунарманд” маркази 
раҳбари.

— Маҳалламизда ҳунармандлик 
марказини ташкил қилганмиз. Шу 
ерда ишсиз фуқаролар, йигит-қизлар 
бандлигини таъминлаш учун қўл меҳ-
натини ривожлантиряпмиз, — дейди 
тиришқоқ йигит. — Ҳозир марказда 12 
нафар ҳунарманд бор. Улар зардўз-
лик, ёғоч ўймакорлиги, каштачилик 
ва миллий либослар тикиш билан шу-
ғулланмоқда. Ўзим замонавий тўсин, 
сейф, металл ҳайкалчалар ясайман. 
Буюртма асосида ишлайман. Бола-
ликдан оилавий муҳитимиз шу касб 
билан боғлиқ, отам темирчилик қил-
ган. Ўзим ҳам устачиликка қизиқиб, шу 
йўналишда ўқияпман.

Руслан Ҳиндистоннинг “Sambhram” 
университети Жиззах филиали 3-босқи-
чида ўқийди. Устозларидан керакли би-
лимларни олиб, ҳунармандликка доир 
янгиликларни ўрганиб, ўзлаштириб, да-
ромади ҳам кун сайин ортмоқда.

— Бир ойда иш ҳақимдан ташқари 
ўртача 2 миллион сўм атрофида да-
ромад топаман. Яқинда Хитой билан 
шартнома туздик. Хўжалик маҳсулот-
лари ишлаб чиқариш ускуналарини 
келтирдик. Шуларни ишга туширсак, 
маҳалламиздаги 9 нафар ёшни иш 
билан таъминлаймиз, оиламизга қў-
шимча даромад келтирамиз. Бугунги 
кунда инновацион янгиликлар устида 
ишлаяпмиз, металлга ишлов бериш-
нинг янги усулини топганмиз. Шуни 
қўллашга ҳаракат қиляпмиз, — дейди 
ёш ҳунарманд.

Шу йилнинг июнь-июль ойларида 
Фарғона вилоятида ўтказилган ёш тад-
биркор ва ҳунармандлар форумида Рус-
лан ҳам иштирок этди. Бизнесини йўлга 
қўймоқчи бўлган ёшлар, тенгқурлари би-
лан фикр алмашди. Ўзига керакли маъ-
лумотлар олди, тажриба тўплади. Уйга 
қайтгач, қўшимча иккита ускуна сотиб 
олишга қарор қилди. Бошланишига Халқ 
банкининг туман филиалидан 33 мил-
лион сўм кредит ва шахсий маблағи ҳи-
собидан ускуналар олиб келди. Маҳал-
ласидаги 4 нафар ишсиз ёшни иш билан 
таъминлади. Ҳозир бир кунда 3000 дона 
совун ишлаб чиқаряпти.

— Бугун ёшлар тадбиркорлигини қўл-
лаб-қувватлаш учун қатор имтиёзлар 
бор. Бундан менга ўхшаган тенгқурла-
рим самарали фойдаланса, мақсадга 
мувофиқ бўларди. Кўп ёшлар берилаёт-
ган имкониятдан фойдаланишга ҳара-
кат қилганида баъзида эътиборсизлик-
ка дуч келади. Ўзим ҳам аввалига 6-7 
ой шу масаланинг ечимини қилолмаган-
ман, — дейди ёш ҳунарманд. — Ишби-
лармон тенгқурларимни кўрганда ҳавас 
қилиб, улардек бўлишга, олға юришга 
уринаман. Бундан-да юксак марраларга 
эришишга, нималардир янгилик қилиш-
га интиламан. Мамлакатимиз янада 
гуллаб-яшнасин, биз, ёшлар шундан 
қувват олиб, униб-ўсаверайлик.

Холниса РАҲМОНҚУЛОВА,
журналист

Шахматни оммалаштириш 
ва ривожлантиришга 
қаратилаётган эътибор 
туфайли мамлакатимизда 
бу спорт турига қизиқиш 
сезиларли даражада 
ошяпти. Жумладан, олий 
таълим муассасаларидаги 
шахмат мусобақалари 
талабаларнинг бўш вақтини 
мазмунли ўтказиш, ақлини 
чархлаш билан бирга, 
истеъдодининг муносиб 
рағбат топишига хизмат 
қиляпти.

намойиш этяпти, — дейди универси-
тет декани Aкбар Нурматов. — Нав-
батдаги мусобақада ҳам катта ҳая-
жон ва шиддат билан дона суришди. 
Бир жиҳатни алоҳида айтишим керак, 
шахмат ўйнаш борасида талаба қиз-
ларнинг йигитлардан асло қолишмас-
лигини кўрдик. Улар маҳоратда ҳам, 
топқирликда ҳам тенгқурлари орасида 
пешқадамлигини исботлади.

Мусобақа натижаларига кўра, 
йигитлар ва қизлар ўртасида уч-
тадан ўрин соҳиблари аниқланиб, 
кубок ва пул мукофоти билан тақ-
дирланди.

— Мусобақа жуда 
қизиқарли ўтди. 
Вақт қандай ўтгани 
сезилмади. Қизғин 
рақобатда кечган 
беллашувда болаликдан 
шахмат ўйнаб 
юрганим, дадамдан 
ўрганганларим ҳар 
доимгидек қўл келди, — 
дейди мусобақа ғолиби 
Суҳроб Aввалбоев. — 
Университетимизда 
бундай беллашувлар, 
тадбирлар кўп 
ўтказилади. Дарсдан 
бўш вақтимизда 
маданий ҳордиқ 
чиқариш, билимимизни 
янада ошириш 
имконига эгамиз.

Хайриддин АБУЛФАЙЗОВ, 
“Янги Ўзбекистон” мухбири

Муҳаббат опа бугун нафақада. Умумтаълим мактабида ўқитувчилик қилиб, шарафли 
касбдан қадр топди. Маҳаллада ҳам у кишини доим “устоз” деб чақиришади. 

¡ОЛИБЛАР МУНОСИБ 
РА¡БАТЛАНАДИ



“ШАРҚ” нашриёт-матбаа акциядорлик компанияси 
босмахонасида чоп этилди.

Босмахона манзили: Тошкент шаҳри, Буюк Турон кўчаси, 41-уй.

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 
Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма Г-1264.

80849 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли чоп этилишига 

“ШАРҚ” НМАК масъул.
Босмахона телефони: (71) 233-11-07

Девонхона: (0-371) 233-70-98 Котибият: (0-371) 233-56-60 Эълонлар: (0-371) 233-57-15 E-mail: info@yuz.uz

“Янги Ўзбекистон” ва “Правда Востока” 
газеталари таҳририяти” ДУК

Манзилимиз:  
100029, Тошкент шаҳри, 

Матбуотчилар кўчаси, 32-уй

Навбатчи муҳаррир: Шаҳзод Ғаффоров 
Мусаҳҳиҳ: Рашид Хўжамов
Дизайнер: Хуршид Абдуллаев

ЎзА якуни — 23:30    Топширилди — 23:55

Маърифат6 2022 йил 20 декабрь, 258-сон

Бу институт олийгоҳлар ичида энг кўп 
академик ишлайдиган даргоҳдир. Шу са-
бабли ҳам ўтган бир йил давомида ака-
демик-устозларимизнинг ҳаёт йўллари, 
ижод сабоқлари билан талабаларни та-
ништириш мақсадида ҳар ойда “Анорли 
чойхона” номи остида маданий, маъри-
фий учрашувлар ташкил этиб борилди. 

Юртимиз бўйлаб қулоч ёзган “Миллий 
меросга менинг ҳиссам!” акцияси доира-
сида Мўйноқни комплекс ривожлантириш 
борасидаги ишлар, ҳудуддаги бугунги 
ўзгаришлар, аҳоли турмуш тарзи ва кай-
фиятини рангтасвирда ифодалаш учун 

Муҳими шуки, асосли маълумот тўп-
лашим учун қурилишда бевосита иш-
тирок этган мутахассис ҳамроҳим ҳам 
бор эди. Мутахассисни қисқача таниш-
тириб кетай: Шаҳобиддин Амриддинов 
ўн олти ёшидан ганчкорлик билан шу-
ғулланиб келади. Сайдали Мирзаев, 
уста Анвар Қуллиев каби атоқли уста-
ларга шогирд тушиб, касб сирларини 
ўрганган. Олий маълумотли архитек-
тор. Обидаларни тиклаш ва уларни за-
монавий шаклга олиб чиқиш учун минг 
йиллардан буён сақланиб келаётган 
устоз-шогирд анъанасини давом этти-
раётган усталардан. 2000 йилга келиб 
ўзи мустақил иш юритишга рухсат ола-
ди. Дастлаб коллежлар қурилишидаги 
ганчкорлик ишларида, кейинчалик мас-
жидлар қурилишида, вилоят маданият 
саройини миллий услубда қайта таъ-
мирлаш ҳамда шу каби кўплаб ўзига 
хос ишларни бажаришда фаол қатнаш-
ган. Шунингдек, у йигирма йилдан зиёд 
вақт мобайнида ганчкорлик, наққошлик 
ва рангтасвир сирларини ёшларга ўрга-
тиб келмоқда. Ҳатто қўшни мамлакат-
ларда ҳам биноларга безак берган. 

“Боқий Самарқанд” мажмуаси рам-
зий қалъа деворларидан бошлаб, осма 
кўприк орқали киришингиз билан майо-
лика йўсинда пештоқлари безатилган 
кошинкор дарвоза ва икки тарафда 
кўзга ташланадиган эшик-деразалар-
да ҳам самарқандлик ёғоч ўймакор 
усталар санъатини кўрасиз. Устахона-
лардан ўтишингиз билан ўнг тарафда 
қадимий услубдаги дарвозалари ки-
шини ўзига жалб қиладиган замонавий 
ресторан жойлашган. Чап тарафда эса 
ислом давригача бўлган шаклдаги, от 
ва товус тамғали ҳамда деворларига 
аждарҳо тасвири туширилган, узоқ та-
рихни эслатувчи емакхона...

У ердан ўтишда ёлғиз бўй чўзиб тур-
ган минорага ишора қилиб, сабабини 
Шаҳобиддин акадан сўрадим. 

— Бу шаҳарчада кўп асрлик мил-
лий анъаналаримизга дахлдор бино 
ва ашёлардан намуналар бор. Мана, 

ИФТИХОР

ёлғиз минора ҳам, тўрдаги чорсу бозо-
ри, аравалар, қоғоз тайёрлаш иншооти 
кабилар улкан салтанат яратган аж-
додларимизнинг ҳаёт тарзидан бугунги 
авлодлар ибрат олиши ва ғурурланиши 
учун далилий ашёлар ҳисобланади.

Шу тартибда бу ерда қад ростлаган 
ҳар бир бино қадим маданиятимизнинг 
муайян қисмини ўзида намоён этиб ту-
ради.

Ҳамроҳим шаҳарчадаги ҳамма бино 
пештоқлари ва деворларидаги майоли-
каларни кўрсатар экан, уни ўзи бажар-
ганини айтиб ўтди. Пахса девор кўри-
нишидаги биноларни икки гуруҳ бунёд 
этганини ва технологик жараёнлар ҳа-
қида маълумот берди. Бу пахса девор 
ёғингарчиликда ювилмайди-ю, аммо 
аслиятдаги кўриниши айнан сақланиб 
қолгани билан аҳамиятли эканини таъ-
кидлади. Шаҳарча бўйлаб девор ва ус-
тунларга ўрнатилган, ганчдан ясалган 
349 та чироқ, тўрт хил катталикдаги 372 
дона ганч қандилни ҳам шогирдлари 
билан тайёрлаганини билдим. Айниқса, 
бозорча ичига ўрнатилган 8 гумбазли 
ганч қандилнинг мойбўёқдан кейинги 
кўринишида қандай жисмдан қилин-
ганини билиш қийин эди. Бир бошдан 
бинолар ҳақида маълумот олиб бўлгач, 
уста билан ортга қайтдик. 

Режа бўйича иккинчи сафар ҳунар-
мандлар иши билан танишишни бош-
ладик. Дарвозадан киришингиз билан 
ёғоч ўймакор усталарнинг ишига дуч ке-
ласиз. У ерда ёғоч ўйилиб тайёрланган 
турфа хил нақшинкор буюмлар ва эшик-
лардаги тўрт қаватли нақшларгача кўри-
шингиз мумкин. Кулоллар устахонасида 
олтин суви юритилган товоқлар кўзни 
яшнатиб юборса, турли идишчаларни 
бир-бир қўлга олиб томоша қилишдан 
завқланасиз. Улардан кейин нақшинкор 
ёғоч айвонда XIV асрга оид Шаҳрисабз 
ироқи каштачилик санъати намуналари 
кенг ёйилган. Қимматбаҳо товарлар те-
рилган раста ортида кашта тикиб ўтир-
ган чевар қиз олти тилда бемалол сўз-
лаша олишини айтганда, ишонмадим. 

Шунда дўконига келаётган ажнабий 
сайёҳлар билан фаранг, олмон, италь-
ян тилларида мулоқот қилишга тушиб 
кетди. Ҳатто япончасига ҳам чулдираб, 
сайёҳларни кулдирди. Демак, инсонга 
манфаатдорлик катта куч беради. Қиз-
нинг айтишича, каштачилик узоқ давр-
лардан буён оилавий мерос сифатида 
яшаб келмоқда. Шунда Буюк ипак йў-
лида яшаган ва савдо воситасида тил 
билиш, ўзгалар маданиятини ўзлашти-
риш орқали савдо сирларини эгаллаган 
халқимиз ўта етук даражада зеҳнли ва 
салоҳиятли бўлганини хаёлан англа-
гандек бўлдим. Кўрганларимни дафтар-
чамга бир-бир ёзар эканман, навбатда-
ги устахонада нақшинкор айвонда қўр 
тўкиб ўтирган нуроний отахон билан 
саломлашдик. Бу киши моҳир хаттот Аб-
дужалил ота Эргашев экан.

— Сўнгги юз йилда Самарқанд қо-
ғозига биринчи бор мен Қуръони ка-
римни сулс ва куфий хатида кўчирдим. 
Дастлабки кўчирган уч нусхани Регис-
тон, Бухорий ва Ислом цивилизация-
си марказларига совға қилдим. Куфий 
хатида кўчирилган тўртинчи нусха шу 
ерда, — дейди хаттот ўзгача бир мам-
нуният билан. 

Навбатдаги устахонада темирчи-
нинг қўлидаги пичоғи сариёғ кесгандек 
тери қийтиғини бўлаклаши ҳайратимни 
оширди. Бу ерда ота-боболаримиз кенг 
фойдаланиб келган деҳқончилик ас-
боблари, қурол-аслаҳа, ошхона буюм-
лари кабиларни қўлда тайёрлашнинг 
амалий жараёнларигача ўз кўзингиз би-
лан кўриш имконияти бор. Растага қа-
тор терилган қимматбаҳо пичоқларнинг 
бежирим ва товланиб турган дастаси 
киши эътиборини тортади. Беихтиёр 
унинг нархига қараб бунчалик ноёб да-
рахт узоқ юртлардан келтирилгандир-
да, деб ўйларсиз. Асло ундай эмас, бу 
қимматбаҳо пичоқдасталар кўчада ҳар 

куни кўрадиган ўзимизнинг тут дарах-
тидан ясалган. Афсуски, шундай беба-
ҳо илму ҳунарлар саноатлашган даврга 
келганда қатағонга учраган. Нима са-
бабдан аждодларимиз касб-корда, илм 
ўрганишда устоз-шогирд анъанасини 
мустаҳкам тутгани сирини тушуна бош-
лагандекман. Бу шундан далолатки, 
илм устоздан шогирдга сўз орқали ёки 
ясалган буюм воситасида ўтади. 

Саккиз асрдан буён машҳур бўлган 
Самарқанд қоғозини ясаш дастгоҳини 
кўрдим-у, чинакам санъат яратган аж-
додларимизга тасанно айтиб юбордим. 
Бу ерда ҳар бир сайёҳ ўз қўли билан 
оддий пўстлоқлардан қоғоз ясаб кў-
риши мумкин. Мажмуанинг ғарбий со-
ҳилидаги қатор сўрилар ҳам ўтмишда 
аждодларимизнинг қандай истироҳат 
қилганини ҳолат ва вазиятларигача кўз 
ўнгимда гавдалантира бошлади. 

Энг қизиқ янгиликка эса ишимни та-
момлаб, қайтар чоғда дуч келдим.

Чиқаверишда мўъжизавий шаҳарча 
ташқи томондан қалъа деворлари би-
лан ўраб олинган жойда тўхтаб, ўйла-
ниб қолдим.

Бу рамзий қалъа деворлари фони-
да қимматбаҳо совғалар дўконлари 
жойлашган. Деворга бирикиб кетган 
кўк гумбазларни ҳам ҳамроҳим қурган 
экан, ёнида оддий ғишт гумбазлар эса 
бутун Ўзбекистондаги шаҳарлардан на-
муна сифатида турфа хиллик касб этиб 
турибди.

— Бетакрор санъат намуналари 
бунёд бўлган шаҳарча нима учун сув 
билан ўралган. Ахир сув шаҳарчани 
тезда захлатиб юбормайдими, — дея 
мурожаат қилганимда ҳамроҳим ўта 
жиддий қиёфага кирганини кўриб ҳай-
рон қолдим.

— Ана шу сув ҳақида шу пайтгача ҳеч 
бир одам савол берган эмас. Бу ерлар, 
аслида, сувли жой бўлган. Шаҳарча қу-
рилишидан олдин мутахассислар ерни 
замонавий техника ёрдамида етарли 
даражада жипслаб, маҳкамлаб чиққан. 
Ана ундан кейин пойдевор ташланган. 
Ер ости суви жипсланган ерга келиб, 
ўзига йўл излаб, атрофда қазилган 
каналнинг юмшоқ сатҳидан кўз очади. 
Аммо шаҳарчага зарра миқдорида за-
рар бермайди. Боқий шаҳар номи ҳам 
бежиз эмас, агар минг йилдан кейин 
ҳам омон-омон замон бўлса, шаҳар ўз 
тароватини йўқотмай тураверади.

— Мутахассис сифатида айтинг-чи, 
Самарқанддаги қадимий бинолар ҳам 
шундай услубда қурилганми?

— Албатта-да, бўлмаса, асрлар 
бўйи қаддини тик тутиб турармиди?! 
Ўша даврларда ҳар бир соҳа мутахас-
сиси катта илм ва билим эгаси бўлган. 
Хусусан, меъморлари яна ҳам ўткир 
бўлганини айтиб ўтай. Институтни би-

тириш чоғим диплом ишимда худди 
шу мавзуни ёритганман. Бу ҳақдаги 
маълумотларни тўплаганимда ҳайрон 
бўлиб қолганман. Ҳали техника бўл-
маган даврларда шаҳар қурилишидан 
олдин ер танланиб, катта чуқур қазил-
ган, унга қамишдан тўқилган гиламлар 
ётқизилиб, устига тупроқ тортилган, 
унинг устидан пойдеворсиз бинолар 
қурилган. Қамиш тўшамалар бинонинг 
зилзилага бардошлилигини таъминла-
ган бўлса, иккинчи тарафдан, ер ости 
сизот сувини ўтказмаган. Бу биринчи 
босқич ҳимоя. Энди иккинчи босқич 
ҳимоя тизими шундай яратилганки, 
биноларнинг яқин жойларига ҳовузга 
ўхшаш иншоотлар қурилган. Бу ҳовуз-
ларнинг вазифаси ер ости сизот суви 
пайдо бўлса, бино ва қамишларга за-
рар бермасдан ҳовузлар орқали сизиб 
ер юзасига чиққан. Шунингдек, тарнов-
дан оққан ёғингарчилик сувлари сопол 
қувурлар орқали ҳовузга йўналтирил-
ган. Очиғи, аждодларимиз бунёд этган 
шаҳарларни синчиклаб кузатсангиз, 
илмий салоҳиятнинг нақадар юксакли-
гига амин бўласиз. Эшитишимча, эски 
шаҳар атрофида ўндан ортиқ ҳовуз 
бўлган экан. Ҳозир қолмаган. 

Бу маълумотлардан кейин ўша ин-
шоотларни кўриш учун эртасига у ерга 
бордик.

Биринчи ҳовуз Гўри Амир мақбараси 
ҳудудида, иккинчиси Қўшҳовуз маҳал-
ласида, учинчиси Регистон ҳудудида 
жойлашган. Энг муҳими, Қўшҳовуз ма-
ҳалласида жойлашган иншоотни замо-
навий ҳовузга айлантириш учун тагини 
сув кетмайдиган қилиб мустаҳкамлаш 
жараёни устидан чиқиб қолдик. Бу ха-
бар масъулларга етказилди. Шу билан 
сизот сувни чиқарувчи ҳовуз аслича қо-
ладиган бўлди.

Хуллас, икки ҳафта ичида кўрган-
билганларимнинг бир қисмини қаламга 
олдим. Ҳозирги кунда дунё халқлари 
эътиборини тортаётган Самарқанднинг 
тарихда ер юзининг сайқали бўлиши 
сабабини кўп ўйладим. Ҳар бир бунёд-
корлик асосида илму ҳунарни кўрга-
нимдан кейин қуйидаги фикрда тўхтал-
дим: Самарқанднинг тилларда достон 
бўлишида ИЛМ АСОС бўлган. 

Бугун мамлакатимиз ёшларининг 
илм-ҳунар эгаллаши учун шарт-шароит 
яратиб берилмоқда. Улар доимо илм 
олишга, ҳунар ўрганишга меҳр ҳамда 
ички севги билан жидду жаҳд қилса, 
Учинчи Уйғониш даврида бутун Ўзбе-
кистон Ер сайёрасининг сайқалига ай-
ланишига шубҳа қолмайди. 

Холмуҳаммад КАРИМИЙ,
Ёзувчилар уюшмаси 

аъзоси 

ВАТАН ИШ¯ИН РАНГТАСВИРГА 
ЖОЙЛАР МУНОСИБЛАР

Камолиддин Беҳзод номидаги Миллий рассомлик ва дизайн 
институтида кадрлар тайёрлашнинг янги босқичига ўтилди. 
Фақат аудиторияда ўқитиш ёки топшириқлар ижросини 
назорат қилиш ёшларнинг ўз касбининг устаси бўлиб камол 
топиши учун етарли эмаслигини ҳисобга олган ҳолда, ўз 
фикри, ижодий услуби ва йўналишига эга етук ижодкорларни 
тайёрлашга алоҳида эътибор қаратиляпти. 

17 нафар ижодкор талаба устозлар ҳам-
роҳлигида Мўйноқ туманига юборилди.

Сафар давомида талаба ёшлар Мўй-
ноқнинг бугунги куни, аҳолиси, туманнинг 
экотуристик салоҳияти ва имкониятлари, 
ҳудуднинг табиати, анъаналари, урф-
одатлари ва бунёдкорлик ишлари, Мўйноқ 
ва Орол денгизи тарихи акс этган 100 дан 
ортиқ рангтасвир ва графика асар яратди.

Профессор-ўқитувчилар, ижодкор-
лар ва талабалар яратган асарларини 
музейларга топшириш орқали маданий 
меросимизнинг янада бойиши, миллий 
санъатимиз ва маданиятимиз дурдо-

налари сақланиши ва келажак авлодга 
етиб боришига ўз ҳиссасини қўшмоқда. 
54 та ижодий иш Қорақалпоғистон тарихи 
ва маданияти давлат музейи, Олимпия 
шон-шуҳрати музейи, Ўзбекистон амалий 
санъат ва ҳунармандлик тарихи давлат 
музейи, Ўзбекистон давлат табиат музе-
йи ва Ўзбекистон давлат санъат музейига 
беғараз совға қилинди. 

Талабаларнинг ижодий ишлари кўр-
газмаси ташкил этилиб, барча асарларни 
ўзида жам қилган каталог нашр этилди. 
Каталог тақдимоти жорий йил 1 июль 
куни Тошкент фотосуратлар уйида бўлиб 
ўтди. 

“Мўйноқ рассомлар нигоҳида: кеча 
ва бугун” лойиҳаси бундай амалий иш-
ларнинг дебочаси. Институт жамоаси 
юртимизнинг диққатга сазовор ҳар бир 
гўшаси, ҳар бир ҳудудининг ўзига хос 
табиати ва кенг кўламли бунёдкорлик 
ишларини халқимизга бадиий жиҳатдан 
етук тасвирий санъат асарлари орқали 
етказишни мақсад қилган. Чунки мазкур 
лойиҳа нафақат ислоҳотларни акс эт-
тириш, балки талабаларнинг ўзида ҳам 
амалий кўникма шаклланишида муҳим 
ўрин эгаллайди.

Институтда талабаларнинг бўш вақти-
ни мазмунли ўтказиш мақсадида ўткази-
лаётган танловлар ва турли лойиҳалар 
уларни республика ва халқаро миқёсдаги 
кўрик-танловларда катта муваффақият-
ларга эришишларига замин яратмоқда. 
Жумладан, жорий йил апрель ойида Ин-
сон қадрини улуғлаш ва фаол маҳалла 
йилига бағишлаб ташкил этилган “Тасви-
рий ва амалий санъат” халқаро анъана-
вий фестивалида талабаларимизнинг 16 
нафари олтин, кумуш ва бронза медал-
ларни қўлга киритди.

Шунингдек, Тошкент шаҳрида санъ-
ат фестивали доирасида ўтказилган 

“500 нафар рассом” мегалойиҳасида 
7 нафар иқтидорли талабамиз ғолиб-
лар қаторидан ўрин эгаллади. Фес-
тивалнинг мутлақ ғолиблиги ҳамда 
Гран-при соврини — Бирлашган Араб 
Амирликларининг Абу Даби шаҳрига 
икки кишилик саёҳат йўлланмаси инс-
титутимиз талабаси Рустам Қурбонов-
га насиб этди. 

Умуман олганда, жорий йил йигит-
қизларимиз учун сермаҳсул бўлди. 
Тасвирий санъат факультети тала-
баси Нилуфар Аҳмадалиева Зулфия 
номидаги Давлат мукофотига сазовор 
бўлди.

Амалий санъат ва дизайн факуль-
тети меъморий ёдгорликлар безагини 
таъмирлаш таълим йўналиши тала-
баси Турсунмурод Мусирмонов “Мард 
ўғлон” давлат мукофоти билан тақ-
дирланди. Айни пайтда у магистрату-
ра босқичида таҳсил олмоқда. Бундан 
ташқари, Ўзбекистон Бадиий акаде-
мияси раисининг тегишли қарорига му-
вофиқ, жорий йилда институтимизнинг 
4 нафар талабаси Камолиддин Беҳзод 
номидаги давлат стипендияси соврин-
дори бўлди. 

Президентимизнинг 2020 йил 21 ап-
релдаги “Тасвирий ва амалий санъат со-
ҳаси самарадорлигини янада оширишга 
доир чора-тадбирлари тўғрисида”ги қа-
роридан келиб чиқиб, институт асосий 
биноси ҳудудида қўшимча ўқув биноси 
ва замонавий ахборот-кутубхона мар-
кази, кўргазмалар галереясини ўз ичига 
қамраб олувчи ёрдамчи бино қуриш бел-
гиланган. Ҳозирги кунда 7 қаватли ўқув 
биноси қурилиши давом этмоқда.

 Шунингдек, амалий санъат ва дизайн 
факультетининг моддий-техник базасини 
бойитиш, талабаларга қулай шароитлар 
яратиш мақсадида “очиқ бюджет” порта-
лига мурожаат қилинди. Институтимиз 
жамоаси фаоллиги ва ташаббускорлиги 
билан биз ҳам ғолиблар қаторидан ўрин 
эгалладик. Бу эса ёшларимизга янада 
кенг имкониятлар яратишда айни муддао 
бўлди. 

Булардан кўзланган асосий мақ-
сад — халқнинг ишончини оқлайди-
ган, Ватан ишқини рангтасвирга жо 
этгувчи муносиб авлодни тарбиялаш.

Аббосжон МИРЗОРАҲИМОВ,    
Камолиддин Беҳзод номидаги Миллий рассомлик ва 
дизайн институти ректори

САМАР¯АНД ИЛМ ВОСИТАСИДА  
ЕР ЮЗИНИНГ САЙ¯АЛИГА АЙЛАНГАН

Бошланиши 1-бетда

Ҳа
ки

м
 Й

ўл
до

ш
ев

 о
лг

ан
 с

ур
ат

ла
р.


